
ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᐳᕕᕐᓂᑐᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1)	ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2)	ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᓕᕆᔨᖓᓂᒃ;

3)	ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4)	ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5)	ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ  – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᐳᕕᕐᓂᑐᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᐳᕕᕐᓂᑐᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ­
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ ­
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃ-ᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ­
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ­
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᐳᕕᕐᓂᑐᒥᐅᑦ ᓄᓇᕐᖃᑎᒥᓂᒃ ᖃᓂᑕᕇᑦᓯᐊᓲᑦ ᐃᑲᔪᖃᑎᒌᑦᓱᑎᓪᓗ ᓄᓇᕐᖃᑎᒥᓂᒃ. 
ᐃᓄᐃᑦ ᐃᑲᔪᕐᓯᓯᐊᓯᓲᑦ ᐃᓄᒃ ᑲᑉᐱᐊᓇᓗᐊᕐᑐᑰᕐᑐᕕᓂᐅᑦᓱᓂ ᑭᖕᖒᒪᑦᓯᐸᓘᓐᓃᑦ.

ᐳᕕᕐᓂᑐᖅ ᐃᓅᖃᑎᒌᑦᓯᐊᓲᑦ ᐊᒻᒪᓗ ᓱᒐᑦᓴᓕᐹᓘᓲᖑᑦᓱᑎᓪᓗ ᓄᓇᓕᖓᓂ, 
ᐆᑦᑑᑎᒋᓗᒋᑦ ᑲᑎᐅᑎᓲᑦ ᓂᕆᖃᑎᒌᑦᓱᑎᒃ, ᐊᑕᐅᑦᓯᑯᑦ ᓴᓗᒻᒪᓭᖃᑎᒌᓲᑦ, ᓯᓚᒥ 
ᓂᕆᒋᐊᕐᑐᖃᑎᒌᓲᖑᑦᓱᑎᒃ, ᖄᑭᕐᑎᖏᑦ ᖄᑭᕆᐊᕐᑐᓲᖑᑦᓱᑎᒃ, ᓱᖃᑦᓯᖃᑎᒌᓲᖑᑦᓱᑎᒃ 
ᐃᙯᓕᓴᕐᓂᓅᓕᖓᔪᓂᒃ. ᐳᕕᕐᓂᑑᑉ ᐱᖕᖑᐊᓂᕐᔪᐊᖓ ᐅᑭᐅᒥ ᖃᐅᔨᒪᔭᐅᑦᓯᐊᑐᖅ, 
ᐊᒥᓱᓄᑦ ᓄᓇᕕᒻᒥᐅᓕᒫᑦᓯᐊᓄᑦ ᐅᐸᑦᑕᐅᓲᖑᑦᓱᓂ ᓴᓇᖕᖑᐊᓲᖑᔪᓂᓪᓗ ᓄᓇᓕᒻᒥ.

ᐃᙯᓕᓴᕐᕖᑦ, ᖄᑭᕐᕕᓗᐊᖕᖑᐊᖅ, ᐱᖕᖑᐊᕕᒃ ᖃᐅᔨᒪᔭᐅᑦᓯᐊᓱᓂ ᐊᓕᒋᔭᐅᑦᓯᐊᑐᖅ 
ᐅᕕᒐᕐᑐᓄᑦ. ᐳᕕᕐᓂᑐᒥᐅᑦ ᓄᑲᕐᓯᓂ ᐱᑦᓯᐊᓂᕐᓴᐅᔪᕆᑦᓯᔪᑦ ᓱᓇᒐᓚᓐᓂᒃ 
ᓱᒃᑯᑎᕇᓪᓗᐊᑕᐃᓕᓂᕐᓴᐅᓱᑎᒃ ᑭᓇᒐᓚᒃᑯᓂ ᐃᓄᑦᓯᐊᖑᓂᕐᓴᐅᓱᑎᓪᓗ ᐃᖃᐃᓕᓴᕐᓂᒃ 
ᐃᓚᐅᖃᑦᑕᑐᐊᕐᐸᑕ.

ᐱᓂᕐᓗᖓᔪᐃᑦ ᓇᔪᕐᕕᖓ, ᐅᕙᑦᑎᓄᑦ ᐊᓂᕐᕋᖃᕐᑎᓯᕝᕕᒃ, ᐊᒻᒪᓗ ᐊᓯᖏᑦ 
ᐱᓇᓱᐊᕈᑎᑦᓭᑦ ᐃᑲᔪᕐᑐᕕᓃᑦ ᐃᓱᒪᒃᑯᑦ ᐱᕐᖃᔭᑦᓯᐊᖏᑦᑐᓄᑦ ᖃᓄᐃᒋᒍᓐᓀᓗᒋᑦ 
ᓄᓇᓕᒻᒥ. ᑖᒃᑯᐊ ᐱᕕᑦᓭᑦ ᐃᑲᔪᕐᓯᒪᔪᑦ ᐃᓄᓐᓂᒃ ᐃᑉᐱᒍᓱᑦᓯᐊᓂᕐᓴᐅᖁᑦᓱᒋᑦ.

ᐃᓄᐃᑦ ᑐᓴᐅᑎᒥᒃ ᐊᑑᑎᖃᑦᓯᐊᓂᕃᔪᑦ ᑐᓴᕐᑎᓯᒍᑎᕐᓂᒃ ᑐᓴᕐᑎᓯᒋᐊᒥᒃ ᓄᓇᒻᒥ. 
ᐊᑐᕐᑕᐅᓯᑎᐅᓲᖑᔪᖅ ᑐᓴᕐᑎᓯᒍᑎᓂᒃ ᑐᓴᕐᑎᓯᑦᓱᑎᒃ ᓄᓇᓕᒻᒥ ᓱᔪᖃᓕᕐᒪᖔ, ᐃᓄᐃᑦ 
ᐅᖃᐅᑎᓗᒋᑦ ᐃᓗᓯᖃᑦᓯᐊᓂᕐᒧᑦ ᒥᑦᓵᓄᑦ, ᐊᒻᒪᓗ ᓄᓇᓖᑦ ᐃᓱᒪᒋᔭᕐᒥᓂᒃ 
ᐅᖃᒍᓐᓇᓯᐊᕐᑎᓗᒋᑦ.

ᐳᕕᕐᓂᑐᒥ, ᐱᓇᓱᑦᑏᑦ ᐃᓄᑐᐃᓐᓇᐅᖏᑦᑐᐃᑦ ᓲᓱᒋᔭᐅᓲᑦ ᐃᓕᑦᓯᒐᓱᐊᕐᓂᖏᓐᓄᑦ 
ᐃᓄᐃᑦ ᐃᓗᕐᖁᓯᑐᖃᖏᓐᓂᒃ ᐊᒻᒪᓗ ᓄᓇᓕᐅᑉ ᐊᐅᓚᓂᖓᓂ ᐃᓚᐅᒐᓱᐊᕋᓱᑦᓱᑎᒃ. 
ᑌᒣᓘᕐᓗᑎᒃ, ᐃᓘᓐᓇᑲᓴᑎᒃ ᓲᓱᒋbᐅᓲᑦ ᓄᓇᓕᓐᓄᑦ.

ᓇᑭᑦ ᐱᔪᑦ
	> ᐋᓐᓂᐊᕕᑐᖃᖅ ᐱᓀᓗᑕᓖᑦ 
ᓇᔪᕐᕕᖓᓂᒃ

	> ᐃᓄᒻᒪᕇᑦ ᐃᓕᓐᓂᐊᕕᖏᓐᓂᒃ
	> ᖄᑭᕐᕕᒥᒃ
	> ᐊᓇᐅᓪᓚᕕᕖᑦ ᐱᖕᖑᐊᕕᖏᓐᓂᒃ
	> ᓄᓇᓕᐅᑉ ᐱᖕᖑᐊᕕᖓᓂᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓐᓂᒃ

	> ᑯᐊᐸᐅᑉ ᓂᕆᕕᖓᓂᒃ
	> ᐃᕐᖃᑐᐃᔨᓕᕆᓂᕐᒧᑦ 
ᑲᑎᒪᔨᐊᐱᖏᓐᓂᒃ

	> ᐃᓄᒻᒪᕇᑦ ᐊᓂᕐᕋᖏᓐᓂᒃ
	> ᐃᑯᐊᓪᓚᑐᕐᓂᐊᑎᓐᓂᒃ
	> ᑐᓴᐅᑎᒥᒃ
	> ᐅᕕᒃᑫᑦ ᐊᓂᕐᕋᖓᓂᒃ
	> ᐃᑳᕐᕕᐅᑉ ᐃᓕᓐᓂᐊᕕᖓᓂᒃ
	> ᐃᓚᒌᑦ ᐃᓪᓗᔪᐊᖓᓂᒃ
	> ᐃᓴᕈᐃᓐᓂᒃ
	> ᐱᐊᕋᕐᑖᕕᒻᒥᒃ
	> ᓄᓇᓕᐅᑉ ᑲᕙᒫᐱᖓᓂᒃ
	> ᐊᓪᓚᑖᕐᕕᒻᒥᒃ
	> ᐸᕐᓇᓯᒪᐅᑎᓂᒃ 
ᐊᑕᐅᑦᓯᑰᕐᑎᓯᓕᕆᔨᒥᒃ

	> ᐱᔭᐅᒍᓐᓇᑐᓂᒃ 
ᐊᑕᐅᑦᓯᑰᕐᑎᓯᓕᕆᔨᒥᒃ

	> ᐳᐃᔾᔪᕋᕐᕕᒥᒃ
	> ᑲᒃᑲᓛᓂᒃ ᓴᐳᒻᒥᔨᓂᒃ
	> ᐅᕙᑦᑎᓄᑦ ᐊᓂᕐᕋᖃᕐᕕᒥ 
ᑲᒪᒋᔭᐅᑦᓱᑎᒃ

	> ᓄᑲᕐᓯᓄᑦ ᐃᓪᓗᖁᑎᖏᓐᓂᓗ

ᓄᓇᓕᒃ

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐃᓄᒻᒪᕇᑦ ᐱᒻᒪᕆᐅᑎᑕᐅᓲᑦ ᐱᑦᔪᑎᒋᔭᐅᑦᓱᑎᓪᓗ ᓄᓇᓕᒻᒥ. 
ᑕᕐᕿᑕᒫᑦ ᐸᕐᓀᒍᑎᖃᓲᑦ ᑲᑎᑎᑦᓯᓂᕐᒥᒃ ᓱᖃᑦᓯᓂᖃᕐᑎᓯᑦᓱᑎᒃ 
ᓂᕿᖃᕐᑎᓯᑦᓱᑎᓪᓗ.

	+ ᐅᕕᒐᕐᑐᐃᑦ ᐱᔪᓐᓇᑐᐃᑦ ᓱᖃᑦᓯᓂᕐᓂᒃ,  ᑲᑎᑦᑕᕕᖏᓐᓂᒃ, 
ᑲᑎᖕᖓᔨᓂᒃ, ᐊᒻᒪᓗ ᐱᖕᖑᐊᓂᖃᕐᑎᑕᐅᑐᐊᕐᐸᑕ.

	− ᐃᓄᐃᑦ ᑎᒥᒃᑯᓘᓐᓃᑦ ᐃᓱᒪᒃᑯᓘᓐᓃᑦ ᓱᕐᕋᑐᐊᕐᐸᑕ 
ᐃᓱᐊᖁᑎᖃᑦᓯᐊᓲᖑᖕᖏᑐᐃᑦ ᐃᓪᓗᖃᕐᑎᑕᐅᑦᓯᐊᕋᑎᓪᓗ.

	− ᐃᓄᐃᑦ ᐅᑭᐅᓖᑦ  40-ᓂᒃ 60-ᒧᑦ ᐱᒍᑦᔨᒍᑎᖃᑦᓯᐊᖏᑦᑐᐃᑦ 
ᐱᕕᑦᓴᖃᑦᓯᐊᖏᑦᓱᑎᓪᓗ.

ᐃᓄᐃᑦ 
ᐱᒍᒪᔭᖏᑦ

	• ᐃᓪᓗᐃᑦ ᓴᓇᔭᐅᒋᐊᑦᓯᐊᕆᐊᓖᑦ ᓴᓇᓯᒪᑦᓯᐊᓂᕐᓴᒥᑦ 
ᓴᓇᔭᐅᒋᐊᑦᓯᐊᓗᑎᒃ ᐊᒻᒪᓗ ᓴᓇᔭᐅᓯᒪᓂᖏᑦ 
ᓴᓇᔭᐅᓯᒪᓂᕐᓴᐅᑎᓗᒋᑦ.

	• ᓄᓇᓖᑦ ᐃᓚᐅᑦᓯᐊᖃᑦᑕᓗᑎᒃ ᐱᖕᖑᐊᑐᖃᓕᕐᐸᑦ.

	• ᓄᓇᓕᒃ ᐃᓪᓗᑖᕆᐊᓪᓚᕈᒪᔪᖅ ᐱᒃᑲᓗᑦᑐᐃᓗ.

	• ᐃᕐᖃᑐᐃᕖᑦ ᒪᓕᒐᖏᑦ ᑐᑭᓯᒪᑦᓯᐊᕈᓐᓇᖁᓪᓗᒋᑦ ᐃᓄᐃᑦ 
ᐃᓕᕐᖁᓯᖏᓐᓂᒃ.

	• ᓱᒐᑦᓴᖃᕐᑎᓯᐊᕐᓗᒋᑦ ᐃᓄᐃᑦ ᐅᑎᐅᓖᑦ 40-ᓂᒃ 60-ᒧᑦ, 
ᐊᖑᑎᓄᑦ, ᐊᑖᑕᐅᔪᓄᓗᐊᖕᖑᐊᖅ.

	• ᐅᕕᒐᕐᑐᐃᑦ ᐃᓄᑐᙯᓪᓗ ᐱᖕᖑᐊᖃᕐᑎᓯᑦᓯᐊᓗᒋᑦ ᐊᑕᐅᑦᓯᑯᒃ 
ᐱᖕᖑᐊᖃᑎᒌᒍᓐᓇᑎᓗᒋᑦ.

	• ᒪᓕᒉᑦ ᐱᒻᒪᕆᐅᑎᑕᐅᓂᕐᓴᐅᑎᓗᒋᑦ, ᐅᓐᓄᐊᓯᐅᕐᑎᒥᒃ ᑲᒪᔨᒥᒃ, 
ᐊᒻᒪᓗ ᐱᓇᓱᖃᑎᖃᑦᓯᐊᓂᕐᒥᒃ ᓄᓇᓕᐅᑉ ᑲᕙᒫᐱᖓᓂᒃ 
ᐳᓖᓯᓂᓪᓗ ᐋᕐᕿᒋᐊᕈᑎᓂᒃ ᕿᓂᕐᓗᑎᒃ ᐃᓅᖃᑎᒌᓐᓂᑯᑦ 
ᐱᓀᓗᑕᖏᓐᓄᑦ.

	• ᐱᓗᑲᓐᓂᒥᒃ ᐊᑐᓪᓗᐊᕈᓐᓀᓗᑎᒃ ᖃᕆᑕᐅᔭᒃᑯᑦ.

ᓄᓇᓕᒃ (2)

ᓇᑭᑦ ᐱᔪᑦ
	> ᐋᕐᕿᓱᐃᕕᒃ ᑲᒃᑲᓛᓄᑦ 
ᐱᔭᕆᐊᑭᓪᓕᑎᓕᕆᔨᓂᒃ

	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᓄᑲᕐᓰᑦ ᑲᑎᖕᖓᔨᖏᓐᓂᒃ
	> ᓄᓇᓕᐅᑉ ᐋᓐᓂᐊᕕᖓᓂᒃ
	> ᐃᓚᒌᑦ ᐃᓪᓗᔪᐊᖓᓂᒃ
	> ᐃᓴᕈᒃᑯᓂᒃ
	> ᐱᐊᕋᕐᑖᕕᒻᒥᒃ
	> ᓴᕐᓕᐊᑕᐅᕕᒃ ᓇᔪᕐᓯᕕᒻᒥᒃ
	> ᑲᒃᑲᓛᑦ ᓴᐳᒻᒥᔨᖏᓐᓂᓗ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᐳᕕᕐᓂᑐᒥᐅᑦ ᐃᓚᒌᓐᓂᒥᒃ ᐱᒻᒪᕆᐅᑎᑦᓯᓯᐊᓲᑦ, ᑲᒃᑲᓛᑦ ᓯᕗᓪᓕᐅᑎᑕᐅᑦᓱᑎᒃ ᓄᓇᓕᒻᒥ. 
ᑲᑎᖕᖓᔨᖏᑦ ᑲᒃᑲᓛᓄᑦ ᐆᑦᑑᑎᐅᑦᓯᐊᑐᖅ ᓱᓇᓱᐊᒐᑦᓴᓯᐊᖑᑦᓱᓂ ᐊᒥᓱᓄᑦ 
ᑲᒃᑲᓛᓅᓕᖓᔪᓂᒃ.

ᐱᐊᕋᕐᑖᕕᒃ ᐃᓚᒌᑦ ᐃᓪᓗᔪᐊᖓᓗ ᐱᕕᑦᓴᐅᓯᐊᕐᑎᑕᐅᓲᒃ ᓄᑕᕋᑦᓴᓕᓐᓄᑦ. 
ᓱᒐᑦᓴᖃᕐᑎᓯᑦᓯᐊᓲᖑᒻᒪᑕ ᐃᓄᐃᑦ ᐃᓕᕐᖁᓯᖏᓐᓂᒃ ᒪᓕᑦᓯᐊᓱᑎᒃ ᓱᓇᒐᓚᓐᓂᓗ 
ᐃᑲᔪᕈᑕᐅᓲᓂᒃ.

ᐃᓚᒌᑦ ᐃᓪᓗᔪᐊᖓ, ᓄᓇᓕᐅᑉ ᐋᓐᓂᐊᕕᖓ, ᐃᓄᓕᕆᔩᓪᓗ ᖃᐅᔨᓴᕆᐊᑦᓯᐊᕋᓱᓲᑦ 
ᐊᓈᓀᑦ ᑭᖕᖒᒪᑦᓯᒪᖔᑕ ᐃᑲᔪᑦᓯᐊᕈᒪᑦᓱᑎᒃ ᑲᒃᑲᓛᖏᓐᓂᒃ, ᑕᒪᓐᓇ ᓇᑯᒋᔭᐅᑦᓯᐊᓲᖅ.

ᐃᓚᒌᑦ ᐃᓪᓗᔪᐊᖓ ᑎᒥᐅᓂᖓ ᖃᐅᔨᒪᔭᐅᑦᓯᐊᑐᖅ ᓄᓇᓕᒻᒥ. ᐱᓇᓱᑦᑏᑦ 
ᐱᓇᓱᑦᓯᐊᑐᕆᔭᐅᓲᑦ ᐃᑲᔪᕈᒪᑦᓯᐊᓱᑎᒃ, ᐊᒻᒪᓗ ᓱᖃᑦᓯᓂᓕᒫᑦᓯᐊᑦ, ᓄᑕᕋᑦᓭᓗ 
ᑲᒃᑲᓛᕌᐲᓪᓗ ᖁᕕᐊᓲᑎᖏᑦ ᐃᓅᓕᕐᓂᖏᑦᑕ ᐁᑦᑐᑕᐅᓂᖏᓐᓄᑦ, ᐃᓕᓐᓂᐊᕋᑦᓭᑦ 
ᐸᕐᓇᑕᐅᓯᒪᔪᐃᑦ, ᑲᒃᑲᓛᕌᐲᑦ ᑲᐱᔭᐅᓐᓂᖏ, ᑲᑎᐅᑎᓃᑦ ᓂᕆᖃᑎᒌᓐᓂᒧᑦ, ᐊᒻᒪᓗ 
ᑲᒃᑲᓛᕌᐱᐅᑉ ᕿᒥᕐᕈᐊᓕᐅᕐᑕᐅᓂᖏᑦᑕ ᓱᖃᑦᓯᒍᑕᐅᓂᖏᓐᓄᑦ ᐊᑑᑎᔭᐅᐊᓲᑦ 
ᐱᒍᓐᓇᓕᐅᒥᑎᑕᐅᒐᓱᑦᓱᑎᒃ ᐊᖓᔪᕐᖄᓂᒃ.

ᐃᓚᒌᑦ ᐃᓪᓗᔪᐊᖓ ᐊᑐᐃᓐᓇᕈᕐᑎᓯᓲᖅ ᐅᕕᒐᕐᑐᐃᑦ ᒪᙯᕝᕕᓴᖓᓂᒃ ᐅᐱᕐᖔᒥ 
ᐊᖓᔪᕐᖄᖏᑦ ᐃᓚᐅᖁᔭᐅᓲᖑᒻᒥᓱᑎᒃ ᐱᔪᓐᓇᑐᐊᕈᑎᒃ. ᑕᒪᑐᒥᖓ ᐃᓄᐃᑦ ᐃᓱᒪᔪᐃᑦ 
ᐱ ᒋ ᐅ ᕐ ᑎ ᓯ ᒋ ᐊ ᒥ ᒃ  ᐊ ᓕ ᐊ ᓱ ᓐ ᓂ ᒥ ᒃ  ᐃᓕ ᑦ ᓯ ᓯ ᒪ ᑦ ᓯ ᐊ ᓂ ᕐ ᒥ ᒃ  ᐃᓚ ᒥᓂ ᒃ 
ᖃᓂᑕᕇᑦᓯᐊᕙᓪᓕᐊᓕᕐᑎᓗᒋᑦ.

ᐱᕙᓪᓕᐊᓃᑦ ᓇᔪᕐᓯᕕᒻᒥ, ᐃᓕᓴᕐᕕᒥ, ᒪᙯᕝᕕᒥᓗ ᐃᓄᐃᑦ ᐃᓕᕐᖁᓯᖏᓐᓂᒃ 
ᒪᓕᑦᓯᐊᑐᐃᑦ ᐊᑑᑎᑦᓯᐊᓂᕐᒧᑦ ᐃᓄᐃᑦ ᖃᐅᔨᒪᓂᖏᓐᓂᒃ.

ᐃᓄᐃᑦ ᐅᐱᒍᓱᑦᓯᐊᑐᐃᑦ ᐊᑖᑕᑦᓯᐊᓗ ᐊᓈᓇᑦᓯᐊᓗ ᐊᑑᑎᖃᑦᓯᐊᓂᖏᓐᓂᒃ ᓄᓇᓕᒻᒥ 
ᐃᑲᔪᓲᖑᒻᒪᑕ ᕿᑐᕐᖓᖏᓐᓂᒃ ᐃᕐᖑᑕᖏᓐᓂᓗ.

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᓄᑕᕋᑦᓴᓖᑦ ᕿᑐᕐᖓᓖᓪᓗ ᐊᒥᓱᓂᒃ ᐱᔪᓐᓇᑐᐃᑦ ᐊᒥᓱᓂᒃ 
ᐱᕕᑦᓴᓂᒃ.

	+ ᐊᒥᓱᐃᑦ ᐸᓇᓯᒪᐅᑏᑦ ᐱᔪᓐᓇᑎᑕᐅᓲᑦ ᐃᑲᔪᕋᓱᑦᓱᑎᒃ 
ᑲᒃᑲᓛᕌᐱᐅᑉ ᐱᕈᕐᓂᖏᓐᓄᑦ.

	− ᐊᑖᑕᑦᓯᐊᓗ ᐊᓈᓇᑦᓯᐊᓗ ᐱᕈᕐᓭᔪᐃᑦ ᐃᕐᖑᑕᒥᓂᒃ 
ᐃᑲᔪᕐᑎᖃᑦᓯᐊᓲᖑᖕᖏᑐᑦ.

	− ᐃᓚᒌᑦ ᐊᑦᓱᕈᕐᓇᑐᒃᑰᓲᑦ ᐱᔪᓐᓇᓯᐅᓲᖑᖕᖏᑐᑦ ᐊᒥᓱᓂᒃ 
ᐱᕕᑦᓴᓂᒃ, ᐅᑯᐊ ᐆᑦᑑᑎᒋᓗᒋᑦ ᓄᐃᑦᓯᕙᓪᓕᐊᓂᕐᒥᒃ 
ᑲᒃᑲᓛᓂᒃ ᐱᕈᕐᓭᓂᐅᑉ ᐱᒍᓐᓇᓯᐊᕐᑕᖏᓐᓂᒃ ᐅᕝᕙᓘᓐᓃᑦ 
ᐃᑲᔪᕐᓯᒍᑎᓂᒃ.

	− ᐊᑖᑕᐅᔪᐃᑦ ᐱᕕᑦᓴᓖᑦ ᐊᒥᓲᖕᖏᑑᒐᓗᐊᓂᒃ 
ᐃᑲᔪᕈᓐᓇᑐᓂᒃ ᐃᓕᑦᓯᒋᐊᒥᒃ ᐱᕈᕐᓭᓂᕐᒥᒃ ᕿᑐᕐᖓᒥᓂᒃ.

	− ᐃᓚᖏᑦ ᐊᖓᔪᕐᖄᑦ ᐊᑦᓱᕈᕐᓇᑐᒃᑰᓲᑦ ᐃᓕᑦᓯᓯᒪᑦᓯᐊᓂᕐᒥᒃ 
ᐱᕈᕐᓭᒋᐊᒥᒃ ᕿᑐᕐᖓᒥᓂᒃ ᐊᑐᕐᓗᑎᒃ ᐃᓄᐃᑦ 
ᐃᓕᕐᖁᓯᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

	• ᐃᓕᓐᓂᐊᑎᑕᐅᓗᑎᒃ ᐱᒻᒪᕆᐅᓂᖓᓂᒃ ᑲᒃᑲᓛᑉ 
ᐃᑲᔪᕐᑕᐅᒋᐊᖃᕐᓂᖓᓂᒃ ᐃᓂᕐᑎᕆᑦᓯᐊᕆᐊᓕᖓᓂᓪᓗ.

	• ᑐᑭᓯᑎᑕᐅᑦᓯᐊᓂᕐᓴᐅᓗᑎᒃ ᑲᒃᑲᓛᑦ ᓴᐳᒻᒥᔨᖏᑦ 
ᐱᓇᓱᐊᕈᓯᖏᓐᓂᒃ ᐊᑑᑎᖏᓐᓂᓗ.

	• ᐊᑖᑕᑦᓯᐊᑦ ᐊᓈᓇᑦᓯᐊᓗ ᐃᕐᖑᑕᒥᓂᒃ ᓇᔪᕐᑎᓖᑦ 
ᐱᕕᑦᓴᖃᕐᑎᑕᐅᓂᕐᓴᐅᓗᑎᒃ.

	• ᐱᒍᑦᔨᒍᑎᑖᕐᑎᑕᐅᓂᕐᓴᐅᓗᑎᒃ ᐃᓚᒌᑦ ᐱᓀᓗᑕᓖᑦ 
ᐊᑦᓱᕈᕐᓇᑐᒃᑰᑐᐃᓪᓗ ᐱᕈᕐᓭᒋᐊᒥᒃ ᕿᑐᕐᖓᒥᓂᒃ.

	• ᑲᒃᑲᓛᑦ ᓇᔪᕐᕕᓴᖃᑦᓯᐊᑎᑕᐅᓗᑎᒃ ᓴᐳᒻᒥᓂᖃᑦᓯᐊᑐᒥᒃ.

ᐃᓚᒌᑦ (2)



9

ᐃᓅᓂᖅ

ᓇᑭᑦ ᐱᔪᑦ
	> ᐋᓐᓂᐊᕕᑐᖃᖅ ᐱᓀᓗᑕᓖᑦ 
ᓇᔪᕐᕕᖓᓂᒃ

	> ᐃᓄᒻᒪᕇᑦ ᐃᓕᓴᕐᕕᖓᓂᒃ
	> ᐋᕐᕿᓱᐃᕕᒃ ᑲᒃᑲᓛᑦ 
ᐱᔭᕆᐊᑭᓪᓕᑎᓕᕆᔨᓂᒃ

	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᑯᐊᐸᐅᑉ ᓂᕆᕕᖓᓂᒃ
	> ᐃᓄᒻᒪᕆᖃᐅᑎᒥᒃ
	> ᐅᕕᒃᑫᑦ ᓇᔪᕐᕕᖓᓂᒃ
	> ᐃᒍᐊᕐᓯᕕᐅᑉ ᐃᓕᓴᕐᕕᖓᓂᒃ
	> ᐃᓚᒌᑦ ᐃᓪᓗᔪᐊᖓᓂᒃ
	> ᐃᓴᕈᐃᒃᑯᓂᒃ
	> ᓄᐊᑕᓐ ᓂᐅᕕᕐᓂᐊᕕᖓᓂᒃ
	> ᐱᒋᐊᑦᓯᐊᑉ ᐸᕐᓇᓯᒪᐅᑎᖓᓂᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᓴᕐᓕᐊᑕᐅᕕᐅᑉ ᓇᔪᕐᓯᕕᖓᓂᒃ
	> ᒥᕐᓱᕕᒻᒥᒃ
	> ᕿᔪᓕᕆᕕᒥᒃ
	> ᐅᕕᒐᕐᑐᐃᑦ 
ᐊᑕᐅᑦᓯᑰᕐᑎᓕᕆᔨᖓᓂᒃ

	> ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᒪᙯᕝᕖᑦ ᐅᐱᕐᖔᒥ ᐊᒥᓱᓂᒃ ᓱᒐᑦᓴᖃᕐᑎᓯᓲᑦ ᐃᓕᓐᓂᐊᑎᒐᓱᑦᓱᑎᒃ ᐃᓄᐃᑦ 
ᐃᓕᕐᖁᓯᖏᑦᑕ ᐱᒍᓐᓇᓯᐊᕐᑕᖏᓐᓂᒃ ᐅᕕᒐᕐᑐᓄᑦ. ᑖᒃᑯᐊ ᐱᔪᓐᓇᑎᑕᐅᓲᑦ ᐊᐅᓚᓴᕆᐊᕐᓂᒥᒃ 
ᐃᖃᓗᓐᓂᐊᓂᒥᒃ ᐆᒪᔪᕐᓂᐊᓂᕐᒥᓗ ᐊᒻᒪᓗ ᐃᓕᓐᓂᐊᓂᕐᒥᒃ ᓄᓗᐊᓕᐅᕐᓂᒥᒃ, 
ᐱᑦᓯᓕᐅᕐᓂᒥᒃ, ᐃᕕᒐᓕᐅᕐᓂᒥᓪᓗ.

ᐅᕕᒐᕐᑐᒃ ᐆᒪᔪᕆᐅᕐᑐᕕᓂᐅᕐᐸᑦ ᐅᐱᒋᔭᐅᑦᓯᐊᓲᖅ ᓄᓇᓕᒻᒥ ᖁᕕᐊᓲᑕᐅᓲᖑᑦᓱᓂᓗ 
ᐃᓄᓕᒫᓄᑦ. ᐅᕕᒐᕐᑐᐃᑦ ᐆᒪᔪᕆᐅᕐᑕᕕᓂᖏᓐᓂᒃ ᐊᕕᑦᓯᖃᑎᖃᓲᑦ ᐊᖏᕐᑎᖏᓐᓂᒃ.

ᐆᒪᔪᕐᓂᐊᓂᖅ, ᐊᐅᓚᓴᕆᐊᕐᓂᖅ, ᒥᕐᓱᓂᖅ, ᒪᙯᓐᓂᖅ, ᐊᒻᒪᓗ ᑲᑕᑦᔭᓂᖅ ᐊᑑᑎᔭᐅᑦᓯᐊᓲᑦ 
ᐳᕕᕐᓂᑐᒥ. ᑎᒥᐅᔪᓕᒫᑲᓭᑦ ᓲᓱᑦᓴᖃᑎᒌᓲᑦ ᐃᓄᓐᓂᒃ ᐊᑑᑎᖃᕆᐊᒥᒃ ᓱᖃᑦᓯᓂᕐᓂᒃ 
ᐊᑐᕐᑐᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ ᐃᑭᓪᓕᒋᐊᕐᓂᒐᓱᑦᓱᑎᒃ ᐱᓗᑲᓐᓂᒥᒃ. ᐱᒋᐊᑦᓯᐊᑉ 
ᐸᕐᓇᐃᒍᑎᖓ, ᒪᙯᕝᕕᒃ ᐊᓐᓇᐅᒪᓯᒪᓂᕐᒧᑦ ᑕᕐᕋᒥ, ᓄᓇᒥ ᒪᒥᓴᕐᓂᐅᑉ ᐸᕐᓇᓯᒪᐅᑎᖓ, 
ᒥᕐᓱᕕᓗ ᕿᔪᓕᕆᕕᓗ ᐱᕕᑦᓴᐅᓯᐊᕐᑐᐃᑦ ᐱᕕᑦᓴᓄᑦ ᓄᓇᓕᒻᒥ.

ᐱᓇᓱᖃᑎᒌᓂᖏᑦ ᐊᐅᓚᕙᓪᓕᐊᔪᑦ ᐱᒻᒪᕆᐅᑦᓯᐊᑐᑦ ᐳᕕᕐᓂᑑᑉ ᐅᓂᒃᑳᒐᖓᓄᑦ 
ᐅᐱᒋᔭᐅᒍᑎᖓᓄᓪᓗ ᓄᓇᓕᒻᒥ. ᐃᓄᐃᑦ ᐃᑉᐱᒋᔭᓖᑦ ᑕᒪᑐᒥᖓ ᐊᑑᑎᖃᑦᓯᐊᓂᖏᓐᓂᒃ 
ᒪᑭᒋᐊᕐᓂᒧᑦ ᒪᑭᒋᐊᕈᑎᑦᓯᐊᓂᒃ ᑮᓇᐅᔭᑎᒍᑦ ᐃᓄᓕᕆᓂᕐᒧᓗ. ᑯᐊᐸᐅᑉ ᓂᐅᕕᕐᓂᐊᕕᖓ 
ᓂᐅᕐᕈᓯᓲᖅ ᑭᖕᖒᒪᕆᔭᐅᓲᓂᒃ ᓂᕿᓂᓪᓗ, ᓲᓱᑦᓴᓲᖑᑦᓱᓪᓗ ᐃᓄᓐᓂᒃ ᓴᓇᖕᖑᐊᑎᓂᒃ 
ᓂᐅᕐᕈᓯᕐᓱᑎᒃ ᐃᓄᑐᙯᑦ ᓴᓇᖕᖑᐊᑕᕕᓂᖏᓐᓂᒃ, ᑮᓇᐅᔭᖃᕐᑎᓯᓲᖑᑦᓱᑎᓪᓗ 
ᐅᓪᓛᕈᒥᑕᑦᓴᐅᑉ ᐸᕐᓇᓯᒪᐅᑎᖓᓂᒃ ᑮᓇᐅᔭᓕᐅᕐᑕᕕᓂᖏᓐᓂᒃ ᐊᑐᕐᓱᑎᒃ, ᐊᒻᒪᓗ 
ᖃᐅᑕᒫᑦ ᐁᑦᑐᐃᓲᑦ ᓱᒐᓚᑦᑐᖃᓕᑐᐊᕐᐸᑦ ᓱᖃᑦᓯᓂᖃᓕᑐᐊᕐᐸᑕᓗ.

ᐳᕕᕐᓂᑑᑉ ᐱᖕᖑᐊᓂᕐᔪᐊᖓ ᐅᑭᐅᒥ ᓱᓇᓱᐊᕐᑎᓯᐊᖑᓂᕋᕐᑕᐅᓲᑦ ᑕᑯᑎᑦᓯᒋᐊᒥᒃ ᐃᓄᐃᑦ 
ᐱᒍᓐᓇᓯᐊᕐᑕᖏᓐᓂᒃ ᓲᓱᑦᓴᓲᖑᑦᓱᑎᓪᓗ ᐃᓕᑦᓯᓯᒪᑦᓯᐊᓂᕐᒥᒃ ᐃᓄᐃᑦ ᐃᓕᕐᖁᓯᖏᑦᑕ 
ᐱᒍᓐᓇᓯᐊᕐᑕᖏᓐᓂᒃ ᐃᓕᑦᓯᓯᒪᑦᓯᐊᓂᕐᒥᓗ ᐃᓄᐃᑦ ᐃᓕᕐᖁᓯᖏᓐᓂᒃ.

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐃᓄᑐᙯᑦ ᖃᐅᔨᒪᓂᖏᑦ ᐱᒻᒪᕆᐅᑎᑕᐅᑦᓯᐊᑐᑦ ᓄᓇᓕᒻᒥ. 
ᑐᓵᔭᐅᒍᒪᓲᑦ ᐊᒻᒪᓗ ᐃᓚᖓᓂᒃ ᐊᑭᓕᕐᑐᑕᐅᓲᑦ 
ᐅᓂᒃᑳᖁᔭᐅᑦᓱᑎᒃ ᖃᐅᔨᒪᓂᖏᓐᓂᒃ.

	+ ᒥᕐᓱᓂᖅ ᐊᑑᑎᔭᐅᑦᓯᐊᓲᖅ ᐱᔪᓐᓇᑕᐅᑦᓯᐊᓲᖑᑦᓱᓂᓗ 
ᐅᕕᒐᕐᑐᓄᓪᓗ ᐊᕐᓇᓄᓪᓗ.

	− ᓄᑲᕐᓰᑦ ᑭᖑᕚᕇᑦ ᖃᐅᔨᒪᓂᖃᑦᓯᐊᖏᓐᓂᓭᑦ ᐃᓄᐃᑦ 
ᐃᓕᕐᖁᓯᖏᑦᑕ ᐱᒍᓐᓇᓯᐊᕐᑕᖏᓐᓂᒃ. 

	− ᐊᖑᑏᑦ ᓄᑲᕐᓯᐅᓗᐊᖕᖏᑐᐃᑦ ᐃᓄᒻᒪᕆᐅᓗᐊᖕᖏᑐᐃᑦ 
ᐸᕐᓇᓯᒪᐅᑎᖃᖏᓐᓂᓭᑦ, ᐊᒻᒪᓗ ᑕᑯᓯᒪᑦᓯᐊᓲᖑᖕᖏᑐᐃᑦ 
ᐃᓚᐅᒍᒪᔪᓂᒃ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᑭᖑᕚᕇᓄᑦ 
ᐱᖕᖑᐊᖃᑎᒌᒍᓐᓇᓯᐊᕐᑎᓗᒋᑦ ᐊᒡᒍᐃᓂᕋᓱᓐᓂᒧᑦ 
ᖃᐅᔨᒪᓂᕐᓂᒃ ᐅᓂᒃᑳᒐᓂᕐᓂᓗ.

	• ᖃᓄᒋᐊᓪᓚᖅ ᐅᕕᒐᕐᑐᐃᑦ 
ᑲᑦᓱᖕᒉᒋᐊᓪᓚᕈᑎᑦᓴᑖᕐᑎᑕᐅᒍᓐᓇᕋᔭᕐᒪᖔᑕ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᒻᒪᓗ ᐃᓕᓐᓂᐊᑎᓗᒋᑦ ᓱᖃᑦᓯᓂᕐᓂᒃ 
ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ.

	• ᓱᖃᑦᓯᓂᕐᓂᓗ ᐸᕐᓇᓯᒪᐅᑎᓂᓪᓗ ᑲᑦᓱᖕᒉᓐᓇᕈᓇᕐᓂᒃ 
ᐊᖑᑎᓄᑦ.

ᐃᓅᓂᖅ (2)

ᓇᑭᑦ ᐱᔪᑦ
	> ᐋᓐᓂᐊᕕᑐᖃᖅ ᐱᓀᓗᑕᓖᑦ 
ᓇᔪᕐᕕᖓᓂᒃ

	> ᖄᑭᕐᕕᒥᒃ
	> ᐋᕐᕿᓱᐃᕕᒃ ᑲᒃᑲᓛᑦ 
ᐱᔭᕆᐊᑭᓪᓕᑎᓕᕆᔨᓂᒃ

	> ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
	> ᑯᐊᐸᐅᑉ ᓂᐅᕕᕐᓂᐊᕕᖓᓂᒃ
	> ᐃᓇᑐᙯᑦ ᓇᔪᕐᕕᖓᓂᒃ
	> ᐃᖃᓗᓕᕆᕕᒻᒥᒃ
	> ᐃᑳᕐᕕᐅᑉ ᐃᓕᓐᓂᐊᕕᖓᓂᒃ
	> ᐃᓚᒌᑦ ᐃᓪᓗᔪᐊᖓᓂᒃ
	> ᓄᐊᑕᓐ ᓂᐅᕕᕐᓂᐊᕕᖓᓂᒃ
	> ᐆᒪᔪᕐᓂᐊᑎᓂᑦ ᐃᑲᔪᕐᓯᕕᒻᒥᒃ
	> ᑯᐊᐸᐅᑉ ᓂᕆᕕᖓᓂᒃ
	> ᓂᕿᓕᐅᕆᐅᕐᓴᕕᒻᒥᒃ (ᐅᕕᒐᕐᑐᐃᑦ 
ᑲᑎᖓᔨᖏᑦ ᓄᑲᕐᓰᑦ 
ᐃᓪᓗᔪᐊᖓᓂᓪᓗ)

	> ᐱᒋᐊᑦᓯᐊᖅ ᐸᕐᓇᓯᒪᐅᑎᖏᓐᓂᒃ
	> ᓴᕐᓕᐊᑕᐅᕕᐅᑉ ᓇᔪᕐᓯᕕᖓᓂᒃ
	> ᑲᒃᑲᓛᑦ ᓴᐳᒻᒥᔨᖏᓐᓂᓗ 
(ᐱᐅᒃᑯᑏᑦ 
ᐅᐃᒪᓇᕐᑐᑰᒍᑎᐅᑦᓱᑎᒃ)

ᓄᓇᓕᐅᑉ ᓲᖑᓂᖏᑦ
ᐊᒡᒍᐃᓂᖅ ᐱᒻᒪᕆᐅᑦᓯᐊᑐᖅ ᓄᓇᓕᓐᓄᑦ ᐳᕕᕐᓂᑐᒥ. ᐊᒥᓱᐃᑦ ᐃᓄᐃᑦ ᓂᕆᒃᑫᓲᑦ 
ᐃᓚᒻᒥᓂᒃ ᙯᖁᔨᓲᖑᑦᓱᑎᓪᓗ ᐃᓄᓐᓂᒃ ᓂᕆᒋᐊᕐᑐᖁᔨᑦᓱᑎᒃ ᑐᓴᐅᑎᒃᑰᓱᑎᒃ 
Facebook-ᑯᑦ ᐅᖃᕐᓱᑎᓘᓐᓃᑦ.

ᐊᒥᓱᐃᑦ ᐱᕕᑦᓭᑦ ᓂᕿᑖᕐᑎᓯᓲᑦ ᐊᑭᖃᖕᖏᑐᓂᒃ, ᐅᑯᐊ ᐆᑦᑑᑎᒋᓗᒋᑦ ᓄᓇᓕᐅᑉ 
ᖁᐊᖃᐅᑎᐊᓗᖓ, ᓄᓇᓕᐅᑉ ᐃᒐᕕᖓ, ᐱᓀᓗᑕᓖᑦ ᓇᔪᕐᕕᖓ, ᐊᒻᒪᓗ 
ᐃᓕᓐᓂᐊᕈᓐᓇᑕᒥᓂᒃ (IPL) ᐃᓕᓐᓂᐊᑏᑦ ᐸᕐᓇᓯᒪᐅᑎᖓ. ᓂᕆᕕᓗ ᐊᒻᒪᓗ ᐱᓀᓗᑕᓖᑦ 
ᓇᔪᕐᕕᖓ ᐅᖄᖃᑎᒌᑦᓯᐊᓲᒃ: ᓂᕆᕕᒃ ᐁᑦᑐᐃᓲᖅ ᓂᕿᓂᒃ ᐊᒥᐊᒃᑯᑐᓂᒃ ᐱᓀᓗᑕᓖᑦ 
ᓇᔪᕐᕕᖓᓄᑦ, ᑕᒐ ᐱᒍᑦᔨᔭᖏᑦ ᐃᒐᒍᓐᓇᓯᓲᑦ ᓂᕿᓂᒃ ᑕᒐ ᐁᑦᑕᐃᓗᑎᒃ ᐃᓄᓐᓄᑦ 
ᑭᖕᖒᒪᑦᓯᔪᓂᒃ ᓂᕿᓂᒃ.

ᓄᓂᕙᒋᐊᕐᓂᖅ ᐱᒻᒪᕆᐅᑎᑕᐅᕗᖅ ᐃᓗᓯᖃᑦᓯᐊᓂᕐᒧᑦ ᖃᓄᐃᖕᖏᓯᐊᕐᓂᒧᓪᓗ, ᐃᓄᐃᑦ 
ᓂᕿᑐᐃᓐᓇᑐᕈᒪᓪᓕᓲᖑᒻᒪᑕ. ᐆᒪᔪᕐᓂᐊᑎᓂᑦ ᐃᑲᔪᕐᓯᕕᒃ, ᐱᓀᓗᑕᓖᑦ ᓇᔪᕐᕕᖓ, 
ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓᓗ ᐊᒥᓱᓂᒃ ᐱᔪᓐᓇᑖᕐᑎᓯᓲᖅ ᓄᓂᕙᒋᐊᕐᑐᓂᕐᒥᒃ, 
ᐆᒪᔪᕐᓂᐊᕆᐊᕐᑐᓂᕐᒥᒃ, ᐊᐅᓚᓴᕆᐊᕆᐊᕐᑐᓂᕐᒥᒃ ᐃᖃᓗᓐᓂᐊᕆᐊᕐᑐᓂᕐᒥᓗ.

ᓄᓇᓕᒃ ᐊᑐᐃᓐᓇᕈᕐᑎᓯᓲᖅ ᐊᒥᓱᓂᒃ ᑲᑎᐅᑎᓂᕐᓂᒃ ᓂᕆᖃᑎᒌᓐᓂᒧᑦ ᓄᓇᓕᓐᓂᒃ 
ᑲᑎᐅᑎᒋᐊᖁᔨᑦᓱᑎᒃ. ᐅᑯᐊ ᐆᑦᑑᑎᒋᓗᒋᑦ ᐃᓄᑐᙯᑦ ᑕᕐᕿᑕᒫᑦ ᑲᑎᐅᑎᓲᖑᓂᖏᓐᓂᑦ 
ᐃᓚᒌᑦ ᐃᓪᓗᔪᐊᖓ, ᓯᓚᒥ ᓂᕆᒋᐊᕐᑐᓂᕐᒥᒃ ᑯᐊᐸᐅᑉ ᐅᓪᓗᖓᓂ, ᐅᕝᕙᓘᓐᓃᑦ 
ᑲᑎᒋᐊᕐᓂᒃ ᕿᑎᖕᖑᓇᕐᒥ.

ᐊᒥᓱᓂᒃ ᐱᔪᓐᓇᐅᑎᓖᑦ ᐃᓕᓐᓂᐊᕆᐊᒥᒃ ᓂᕿᑦᓯᐊᓂᒃ ᓂᕿᓕᐅᕐᓂᒥᓪᓗ ᓂᕿᑦᓯᐊᓂᒃ. 
ᐃᓚᒌᑦ ᐃᓪᓗᔪᐊᖓ ᐊᑐᐃᓐᓇᕈᕐᑎᓯᓲᖅ ᓄᓇᓕᐅᑉ ᓂᕆᕕᖓᓂᒃ ᐊᒻᒪᓗ ᑯᐊᐸᒥ ᓂᕿᓂᒃ 
ᓄᐃᑕᑎᑦᓯᓲᑦ ᐊᒻᒪᓗ ᑐᓴᕐᑎᓯᒍᑎᓂᒃ ᑐᓴᕐᑎᓯᓲᖅ Facebook-ᑯᑦ ᑐᓴᐅᑎᒃᑯᓘᓐᓃᑦ. 
ᓂᕆᕕᒃ ᓲᓱᑦᓴᕋᓱᓲᖅ ᐃᓄᐃᓐᓂᒃ ᐆᑦᑐᖃᑦᑕᕆᐊᒥᒃ ᓄᑖᓂᒃ ᓂᕿᓂᒃ. ᐃᓕᓴᕐᕖᑦ, 
ᐅᕕᒐᕐᑐᐃᑦ ᐃᓪᓗᔪᐊᖓ, ᐃᓅᓱᑦᑐᐃᑦ ᓇᔪᒐᖓᓗ ᐸᕐᓇᓯᒪᐅᑎᖃᕐᒥᔪᐃᑦ 
ᐃᓕᓐᓂᐊᑎᑦᓯᒍᓐᓇᑐᓂᒃ ᐅᕕᒐᕐᑐᓂᒃ ᐅᖁᒻᒥᓗᑦᓯᐊᓂᒃ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᓄᓇᓕᐅᑉ ᐃᒐᕕᖏᑦ ᐊᑐᕐᑕᐅᓯᑎᐅᓲᑦ ᐊᕐᓇᓄᑦ.

	+ ᐅᕕᒐᕐᑐᐃᑦ ᓄᑕᕋᑦᓴᓖᓪᓗ ᐱᔪᓐᓇᓯᐊᕐᑐᐃᑦ ᐃᓕᑦᓯᒋᐊᒥᒃ 
ᓂᕿᑦᓯᐊᓂᒃ.

	+ ᐅᕕᒐᕐᑐᐃᑦ, ᐊᖑᑏᑦ ᐃᓱᒪᒃᑯᑦ ᐱᕐᖃᔭᑦᓯᐊᖏᑦᑐᐃᑦ, 
ᐃᓄᑐᙯᓪᓗ ᐱᔪᓐᓇᑐᑦ ᓄᓇᓕᐊᕆᐊᒥᒃ ᓄᓂᕙᒋᐊᕐᓂᒧᑦ 
ᐆᒪᔪᕐᓂᐊᓂᕐᒧᓘᓐᓃᑦ.

	− ᐃᓄᐃᑦ ᐆᒪᔪᕐᓂᐊᓲᖑᖕᖏᑐᐃᑦ, ᐅᕝᕙᓘᓐᓃᑦ 
ᐃᓚᖃᖕᖏᑐᐃᑦ ᐆᒪᔪᕐᓂᐊᑎᓂᒃ, ᐊᑦᓱᕈᕐᓇᑐᒃᑰᕈᓇᐅᓲᑦ 
ᐱᔪᓐᓇᕆᐊᒥᒃ ᓂᕿᑐᐃᓐᓇᓂᒃ.

	− ᐆᒪᔪᕐᓂᐊᕋᓱᓂᖅ ᐊᑭᑐᔪᐹᓗᒃ, ᐊᒻᒪᓗ ᐆᒪᔪᕐᓂᐊᑏᑦ 
ᐊᒡᒍᐃᓂᖃᔭᓚᕿᓲᖑᖕᖏᑐᑦ ᐊᒡᒍᐃᓂᕈᓐᓇᓯᒪᑎᓪᓗᑎᑦ 
ᑌᑦᓱᒪᓂ.

	− ᐊᑯᓐᓈᖀᑦ, ᐃᖏᕐᕋᐅᑎᖃᖕᖏᑐᐃᑦ, 
ᐱᔪᓐᓇᐅᑎᖃᑦᓯᐊᖏᑦᑐᑦ ᓄᓂᕙᒋᐊᕐᑐᒋᐊᒥᒃ.

ᐃᓄᐃᑦ 
ᐱᒍᒪᔭᖏᑦ

	• ᐱᓇᓱᑦᑏᑦ ᖃᐅᑕᒫᑦ ᐱᓇᓱᓲᑦ ᐱᔪᓐᓇᐅᑎᑖᕐᓗᑎᒃ 
ᐆᒪᔪᕐᓂᐊᓂᕐᒧᑦ.

	• ᑕᑯᓯᒪᓗᑎᕐ ᖃᓄᕆᐊᓪᓚᖅ ᐅᓇᒻᒥᒍᓱᑦᑎᓯᒍᓐᓇᕋᔭᕐᒪᖔᑕ 
ᐅᕕᒐᕐᑐᓂᒃ ᓱᖃᑦᓯᓂᕐᓂᒃ ᓯᓚᒥ.

	• ᐊᒥᓲᓂᕐᓴᓂᒃ ᓱᓇᓱᐊᕈᑎᓂᒃ ᐃᑲᔪᕈᓐᓇᒐᔭᕐᑐᓂᒃ ᐃᓄᓐᓂᒃ 
ᑮᓇᐅᑦᔭᓴᓪᓗᐊᓲᖑᖕᖏᑐᑦ ᐊᒻᒪᓗ ᐃᓄᓐᓂᒃ 
ᐃᓂᕐᕋᐅᑎᖃᖕᖏᑐᓂᒃ ᓄᓇᓕᐊᕐᑎᓯᒍᓐᓇᑐᒥᒃ.

	• ᒪᓕᒉᑦ ᐃᒥᕐᓯᒪᓂᕐᒨᓕᖓᔪᐃᑦ ᐊᖁᓕᑐᐊᕈᑎᒃ 18-ᓂᒃ 
ᐅᑭᐅᖃᕋᑕᖕᖏᑐᓄᑦ ᐱᒻᒪᕆᐅᑎᑕᐅᓂᕐᓴᐅᓕᕐᓗᑎᒃ.

ᓇᑭᑦ ᐱᔪᑦ
	> ᐋᓐᓂᐊᕕᑐᖃᖅ ᐱᓀᓗᑕᓖᑦ 
ᓇᔪᕐᕕᖓᓂᒃ

	> ᐋᕐᕿᓱᐃᕕᒃ ᑲᑦᑲᓛᑦ 
ᐱᔭᕆᐊᑭᓪᓕᑎᓕᕆᔨᓂᒃ

	> ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
	> ᐃᓄᑐᙯᑦ ᐃᓪᓗᔪᐊᖓᓂᒃ
	> ᐃᓅᓱᑦᑐᐃᑦ ᓇᔪᕐᕕᖓᓂᒃ
	> ᐆᒪᔪᕐᓂᐊᑎᓂᑦ ᐃᑲᔪᕐᓯᕕᖓᓂᒃ
	> ᐃᓚᒌᑦ ᐃᓪᓗᔪᐊᖓᓂᒃ
	> ᐃᓴᕈᒃᑯᓂᒃ
	> ᕿᓂᕐᑎᓂᒃ
	> ᐱᒋᑦᓯᐊᖅ ᐸᕐᓇᓯᒪᐅᑎᖓᓂᒃ
	> ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
	> ᓴᕐᓕᐊᑕᐅᕕᐅᑉ ᓇᔪᕐᓯᕕᖓᓂᒃ
	> ᐳᐃᔾᔪᕋᕐᕕᒥᓪᓗ

ᓄᓇᓕᐅᑉ ᓲᖑᓂᖏᑦ
ᓄᓇ ᐱᒻᒪᕆᐅᑎᑕᐅᔪᖅ ᖃᓄᐃᖕᖏᓯᐊᕐᓂᒧᑦ. ᐊᒥᓱᐃᑦ ᐃᓄᐃᑦ ᓄᓇᓕᐊᓲᑦ 
ᕿᑲᕆᐊᕐᑐᓱᑎᒃ, ᐃᓚᓐᓈᒥᓂᒃ ᐃᓚᒥᓂᓪᓗ ᐃᓚᖃᕐᓱᑎᒃ, ᐊᒻᒪᓗ ᐃᓱᒪᒐᓱᐊᕐᓗᑎᒃ 
ᖃᓄᐃᖕᖏᓂᕐᒥᒃ. ᓄᓇᓕᐊᕐᓂᖅ ᐊᑑᑎᔭᐅᓲᖑᒻᒥᔪᖅ ᐃᑲᔪᕋᓱᓐᓂᒧᑦ ᐃᓄᓐᓂᒃ 
ᐅᐃᕆᓯᒪᐅᑎᓕᓐᓂᒃ ᐅᕝᕙᓘᓐᓃᑦ ᐃᓱᒪᒃᑯᑦ ᐱᓀᓗᑕᓕᓐᓂᒃ ᐅᕝᕙᓘᓐᓃᑦ ᐃᓄᓐᓂᒃ 
ᐱᓗᑲᓐᓂᕈᓇᐅᔪᓂᒃ.

ᓯᓚᓕᐊᖃᑦᑕᓂᖅ ᐊᒻᒪᓗ ᐊᓕᐊᓱᓂᖅ ᓄᓇᓕᐊᕐᓂᒥᒃ ᐃᓕᑦᓯᔭᐅᓲᒃ ᐃᓄᐃᑦ 
ᑲᒃᑲᓛᖑᑎᓪᓗᒋᑦ. ᐅᕕᒐᕐᑐᐃᑦ ᒪᓕᓲᑦ ᐊᖓᔪᕐᖄᒥᓂᒃ ᓄᓇᓕᐊᓕᑐᐊᕋᒥ, ᐊᒻᒪᓗ 
ᐃᓕᓴᕐᕖᑦ, ᓇᔪᕐᓯᕖᑦ, ᐊᒻᒪᓗ ᐃᓅᓱᑦᑐᐃᑦ ᑲᒪᒋᔭᐅᒋᐊᓖᑦ ᖃᐅᑕᒫᑦ ᐊᑐᐃᓐᓇᕈᕐᑎᓯᓲᑦ 
ᓱᖃᑦᓯᓂᕐᓂᒃ ᓯᓚᒥ ᑲᒃᑲᓛᓗ ᐅᕕᒐᕐᑐᐃᓗ, ᑮᑕ ᓄᓇᓕᐊᕐᓂᖅ ᐱᒻᒪᕆᐅᑎᑕᐅᒻᒪᑦ 
ᐱᕈᕐᓴᓂᖏᓐᓄᑦ.

ᐊᒥᓱᓂᒃ ᓱᓇᓱᐊᕋᑦᓴᓕᒃ ᐃᓕᓐᓂᐊᑎᑦᓯᒐᓱᓲᓂᒃ ᐅᕕᒐᕐᑐᓂᒃ ᐃᓄᐃᑦ ᐃᓗᕐᖁᓯᖏᓐᓂᒃ 
ᐊᒻᒪᓗ ᐊᓐᓇᐅᓇᕋᓱᐊᕐᓂᐅᑉ ᐊᑑᑎᔭᐅᒍᓐᓇᓂᖏᓐᓂᒃ. ᐃᓚᒌᑦ ᐃᓪᓗᔪᐊᖓ ᐊᒻᒪᓗ 
ᓄᓇᓕᐅᑉ ᑲᕙᒫᐱᖓ, ᐅᓇ ᐆᑦᑑᑎᒋᓗᒍ, ᐊᑐᐃᓐᓇᕈᕐᑎᓲᒃ ᒪᙯᒋᐊᕐᑐᓂᕐᒥᒃ ᓄᓇᒧᑦ 
ᐅᕕᒐᕐᑐᓄᑦ. ᐅᓇ ᐆᑦᑑᑎᒋᓗᒍ, ᒪᙯᕝᕕᒃ ᐊᓐᓇᐅᒪᒐᓱᐊᕐᓂᖅ ᑕᕐᕋᒥ, ᐃᓕᓐᓂᐊᑎᑦᓯᓲᖅ 
ᐆᒪᔪᕐᓂᐊᓂᕐᒥᒃ ᐊᓐᓇᐅᒪᒐᓱᐊᕐᓂᐅᑉ ᐊᑑᑎᔭᐅᒍᓐᓇᓂᖏᓐᓂᒃ ᐃᓕᓐᓂᐊᑕᒥᓂᒃ 
ᓄᕐᙯᓇᕐᑐᕕᓂᕐᓄᑦ ᐃᑲᔪᒐᓱᑦᓱᒋᑦ ᐆᒪᔪᕐᓂᐊᑎᑦᓯᐊᖑᑎᒐᓱᓪᓗᒋᑦ ᒪᓕᑦᑎᓯᐊᖑᑎᒐᓱᑦᓱᒋᓪᓗ 
ᓄᓇᓕᓐᓄᑦ. ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ ᐊᒥᓱᓂᒃ ᐱᔪᓐᓇᐅᑎᑖᕐᑎᓯᓲᖅ ᐃᓄᓐᓂᒃ 
ᐆᒪᔪᕐᓂᐊᖁᑦᓱᒋᑦ ᐃᖃᓗᓐᓂᐊᖁᑦᓱᒋᑦ ᐊᐅᓚᓴᕆᐊᖁᑦᓱᒋᓪᓗ.

ᐃᓕᓐᓂᐊᓂᖅ ᐳᐃᔾᔪᕋᕐᓂᒥᒃ ᐱᒻᒪᕆᐅᑎᑕᐅᕗᖅ. ᐳᐃᔾᔪᕋᕐᕕᒃ ᐃᓕᓐᓂᐊᑎᑦᓯᒍᓐᓇᓲᖅ 
ᐳᐃᔾᔪᕋᕐᓂᒥᒃ, ᐊᒻᒪᓗ ᒪᙯᕝᕕᒃ ᐅᐱᕐᖔᒥ ᐃᓕᓐᓂᐊᑎᑦᓯᓲᖅ ᐅᕕᒐᕐᑐᓂᒃ 
ᓴᐳᒻᒥᓂᖃᑦᓯᐊᓂᕐᒥᒃ ᐃᒪᕐᒥ. ᑯᐊᐸᒃᑯᑦ ᐁᑦᑐᐃᓲᑦ ᐳᑦᑕᖁᑎᓂᒃ ᐅᕕᒐᕐᑐᓕᒫᓄᑦ 
ᒪᙯᑦᑎᐅᔪᓄᑦ, ᑕᒪᓐᓇ ᐊᑑᑎᔭᐅᑦᓯᐊᓲᖅ ᓄᓇᓕᒻᒥ.

ᓄᓇ

ᓄᓇ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᓄᓇᓕᒃ ᐱᕕᑦᓴᖃᕐᑎᓯᑦᓯᐊᑐᖅ ᓄᓇᓕᐊᕐᓂᒧᑦ ᐃᓄᓐᓄᑦ 
ᐃᓱᒪᒃᑯᑦ ᐱᕐᖃᔭᑦᓯᐊᖏᑦᑐᓄᑦ ᐃᑲᔪᒐᓱᑦᓱᒋᑦ ᒪᒥᓴᕐᓂᒧᑦ.

	+ ᐃᓚᒌᑦ ᐊᓂᕐᕋᖓ ᐃᓕᓴᕐᕖᓗ ᐃᓂᓪᓓᓲᑦ ᑲᒃᑲᓛᓄᑦ 
ᐅᕕᒐᕐᑐᓄᓪᓗ ᐱᖕᖑᐊᒐᓚᓐᓂᒃ ᓯᓚᒥ, ᐃᓚᖏᑦ 
ᒪᙯᒋᐊᕐᑐᖏᒃᑲᓗᐊᕐᐸᑕ.

	+ ᐃᓄᐃᑦ ᖃᑦᓯᑐᐃᓐᓇᓂᒃ ᐅᑭᐅᖃᕋᓗᐊᕐᐸᑕ 
ᐃᓕᓐᓂᐊᑎᑕᐅᒍᓐᓇᓯᐊᕐᑐᑦ ᐳᐃᔾᔪᕋᕐᓂᒥᒃ.

	− ᐃᓄᐃᑦ ᐱᓇᓱᑦᑏᑦ ᓄᓇᓕᐊᒍᓐᓇᕕᖃᑦᓯᐊᓲᖑᖕᖏᑐᐃᑦ 
ᖃᖓᑐᐃᓐᓇᖅ.

	− ᐃᓄᐃᑦ ᑮᓇᐅᑦᔭᓴᑦᓯᐊᖏᑦᑐᐃᑦ 
ᓄᓇᓕᐊᕐᖃᔭᑦᓯᐊᓚᕿᓲᖑᖕᖏᑐᑦ.

	− ᐃᓅᓱᑦᑐᐃᑦ ᐊᖑᑏᑦ ᐱᕕᑦᓴᖃᕐᓂᓴᐅᓲᑦ ᐊᕐᓇᓂᒃ 
ᓄᓇᓕᐊᕐᓂᒧᑦ ᓄᓇᓕᐊᓕᑐᐊᕋᒥ, ᐊᒻᒪᓗ ᐃᓅᓱᑦᑐᐃᑦ 
ᐅᓇᒻᒥᒍᓱᖕᖏᑐᐃᑦ ᓯᓚᒥ ᓱᖃᑦᓯᒋᐊᒥ.

	− ᐸᕐᓇᓯᒪᐅᑎᖃᑦᓯᐊᖏᑦᑐᖅ ᓄᓇᓕᐊᕐᑎᓯᒍᓐᓇᕋᔭᕐᑐᓂᒃ 
ᐃᓄᒻᒪᕆᓄᑦ ᐃᓄᑐᖃᕐᓄᓗ.

ᐃᓄᐃᑦ 
ᐱᒍᒪᔭᖏᑦ

	• ᐃᓚᖏᑦ ᒪᓕᒉᑦ ᐃᑭᓪᓕᒋᐊᕐᑎᓗᒋᑦ ᓄᐃᑦᓯᒐᓱᓐᓂᒧᑦ 
ᓱᒐᓱᐊᕋᔭᕐᑕᖏᓐᓂᒃ ᓱᓇᓱᐊᕐᓂᓂᒃ, ᐅᑯᐊ ᐆᑦᑑᑎᒋᓗᒋᑦ 
ᓂᕿᑐᐃᓐᓇᖃᕐᑎᓯᓂᕐᒥᒃ ᓂᕆᕕᒥ ᐅᕝᕙᓘᓐᓃᑦ 
ᓄᐃᑦᓯᒐᓱᓐᓂᒥᒃ ᐃᖃᓗᓕᕆᕕᒻᒥᒃ.

	• ᓄᑖᖑᓂᕐᓴᓂᒃ ᓂᕿᓂᒃ ᐊᑭᑐᓗᐊᖕᖏᑐᓂᓪᓗ 
ᓂᐅᕕᕐᓂᐊᕕᓂᒃ.

	• ᓱᓇᓱᐊᕐᓂᓂᒃ ᖃᐅᑕᒫᑦ ᐆᒪᔪᕐᓂᐊᑎᓂᒃ 
ᐊᑭᓕᕐᑐᑐᐃᒍᓐᓇᑐᓂᒃ.

	• ᐆᒪᔪᕐᓂᐊᑏᑦ ᐊᑭᓕᕐᑐᑕᐅᖃᑦᑕᓗᑎᒃ ᐅᕕᒐᕐᑐᓂᒃ 
ᒪᓕᑦᑎᓯᓕᑐᐊᕋᒥ ᐊᒻᒪᓗ ᓂᕿᑐᐃᓐᓇᑖᕐᑎᓯᓕᑐᐊᕋᒥ 
ᐃᓚᒌᓄᑦ ᑭᖕᖒᒪᑦᓯᔪᓄᑦ.

ᓄᓇᓕᐅᑉ ᓲᖑᓂᖏᑦ
ᐊᒥᓱᐃᑦ ᑎᒥᐅᔪᐃᑦ ᐱᓇᓱᐊᕐᑕᒥᓂᒃ ᑲᑎᕐᓱᐃᓲᑦ ᐱᔪᓐᓇᑕᓕᒫᕐᒥᓂᒃ ᐃᓕᑦᓯᓯᒪᑦᓯᐊᖁᔨᑦᓱᑎᒃ 
ᐅᕕᒐᒃᑐᓂᒃ, ᐃᓚᒌᓂᒃ, ᐃᓄᑐᖃᕐᓂᓗ ᒪᙯᕝᕕᓂ ᐅᐱᕐᖔᒥ, ᐊᓐᓇᐅᒪᒐᓱᐊᕐᓂᐅᑉ 
ᒪᙯᕝᕕᖏᓐᓂᓗ, ᐊᒻᒪᓗ ᐊᑐᐃᓐᓇᕈᕐᑎᓯᓲᑦ ᓱᖃᑦᓯᓂᕐᓂᒃ ᓯᓚᒥ.

ᓄᑲᕐᓰᑦ ᐃᓪᓗᔪᐊᖓ, ᐃᓕᓴᕐᕖᑦ, ᓄᓇᓕᐅᑉ ᑲᕙᒫᐱᖓᓗ ᓱᖃᑦᓯᓂᖃᕐᑎᓯᓲᑦ ᐅᕕᒐᕐᑐᓂᒃ 
ᐊᒻᒪᓗ ᐃᓕᓐᓂᐊᑎᑦᓯᓲᑦ ᖃᓄᖅ ᓯᕗᓕᕐᑎᐅᓯᐊᕈᓐᓇᕋᔭᕐᒪᖔᑕ. ᖄᑭ, ᐆᑦᑑᑎᒋᓗᒍ, 
ᐊᑑᑎᔭᐅᑦᓯᐊᓲᖅ ᐃᓅᓱᑦᑐᓄᑦ ᐊᖑᑎᓄᑦ, ᐊᒻᒪᓗ ᐊᒥᓱᐃᑦ ᓱᓇᓱᐊᕐᓃᑦ ᓄᐃᑎᐅᔪᕕᓃᑦ 
ᓲᓱᑦᓴᕋᓱᑦᓱᑎᒃ ᐅᕕᒐᕐᑐᓂᒃ ᖄᑭᕐᑎᓂᒃ ᐱᑦᓯᐊᖁᑦᓱᒋᑦ. ᐅᓇ ᐆᑦᑑᑎᐅᒻᒥᔪᖅ 
ᐃᓕᓐᓂᐊᑕᐅᒋᐊᓕᓕᒫᑦᓯᐊᑦ ᐱᔭᕇᑦᓯᐊᓂᕐᒥᒃ, ᐃᓕᓐᓂᑏᑦ ᐅᐱᒋᔭᐅᑦᓯᐊᓲᖑᑦᓱᑎᒃ 
ᐊᒻᒪᓗ ᐁᑦᑐᑕᐅᓲᑦ ᐁᑦᑑᑎᓂᒃ ᓲᓱᒋᑦᓱᒋᑦ, ᐊᒻᒪᓗ ᐊᓯᖏᓐᓂᒃ ᐃᓕᓐᓂᐊᑎᓂᒃ 
ᐅᐱᒍᓱᑦᑎᓯᒐᓱᑦᓱᑎᓪᓗ ᐃᓕᓐᓂᐊᑕᕐᒥᓂᒃ ᐱᔭᕇᑦᓯᐊᖁᔨᒻᒥᓱᑎᒃ. Orchestra, ᐃᓄᒻᒪᕇᑦ 
ᐃᓕᓐᓂᐊᕕᖓ, ᐆᑦᑑᑎᐅᒻᒥᔪᖅ ᓱᒐᑦᓴᐅᓯᐊᕐᓱᓂ ᓄᐃᑦᓯᓂᕐᒧᑦ ᓇᒻᒥᓂᖅ ᓲᓱᑦᓴᓂᕐᒥᒃ 
ᐅᐱᒍᓱᓐᓂᒥᓗ.

ᐳᕕᕐᓂᑐᒥᐅᑦ ᐊᒥᓱᓂᒃ ᐱᔪᓐᓇᓖᑦ ᐱᒋᐅᕐᓴᐅᑎᓂᒃ ᓄᓇᓕᒻᒥ, ᐊᓯᖏᓐᓂᓗ ᐱᒋᐅᕐᓴᐅᑎᓂᒃ 
ᐱᔪᓐᓇᒥᔪᐃᑦ ᐃᓄᒻᒪᕇᑦ ᐃᓕᓐᓂᐊᕕᖓᓂ. ᑕᒪᓐᓇ ᓇᑯᕆᔭᐅᑦᓯᐊᓲᖅ, ᐃᓄᐃᑦ 
ᐊᐅᓪᓚᕆᐊᑐᓲᖑᖕᖏᒪᑕ ᓄᓇᓕᐅᑉ ᓯᕗᕌᓄᑦ ᐃᓕᓐᓂᐊᕆᐊᕐᑐᓗᑎᒃ. ᐱᐊᕋᕐᑖᕕᒃ 
ᐱᒋᐅᕐᓴᕈᑎᑦᓯᐊᓂᒃ ᖃᐅᔨᒪᔭᐅᑦᓯᐊᑐᓂᒃ ᐱᒋᐅᕐᓴᑎᑦᓯᓲᖑᒻᒥᔪᖅ ᐃᕐᖑᓯᐅᕐᑎᓄᑦ.

ᐅᖄᖃᑎᖃᑦᓯᐊᓂᖅ ᐃᑲᔪᑦᓯᐊᓂᕋᕐᑕᐅᓲᖅ. ᐊᒥᓱᐃᑦ ᓄᓇᓖᑦ ᐊᓯᖏᑦ ᑌᒫᑦᓭᓇᖅ 
ᐃᓱᒪᒻᒥᔪᐃᑦ ᓄᓇᓕᓐᓄᑦ ᐊᒻᒪᓗ ᐱᓇᓱᓲᖑᒻᒥᔪᑦ ᑖᑦᓱᒪᐅᑉ ᑎᑭᐅᑎᑦᓭᓇᕐᒥᒃ.

ᓇᑭᑦ ᐱᔪᑦ
	> ᐋᓐᓂᐊᕕᑐᖃᖅ ᐱᓀᓗᑕᓖᑦ 
ᓇᔪᕐᕕᖓᓂᒃ

	> ᐃᓄᒻᒪᕇᑦ ᐃᓕᓐᓂᐊᕕᖓᓂᒃ
	> ᐋᕐᕿᓱᐃᕕᒃ ᑲᑦᑲᓛᑦ 
ᐱᔭᕆᐊᑭᓪᓕᑎᓕᕆᔨᓂᒃ

	> ᐃᖃᓗᓕᕆᕕᒻᒥᒃ
	> ᐃᓅᓱᑐᐃᑦ ᓇᔪᕐᕕᖓᓂᒃ
	> ᐋᓐᓂᐊᕕᒻᒥᒃ
	> ᐃᓱᐊᕐᓯᕕᐅᑉ ᐃᓕᓐᓂᐊᕕᖓᓂᒃ
	> ᐃᑳᕐᕕᐅᑉ ᐃᓕᓐᓂᐊᕕᖓᓂᒃ
	> ᐃᓚᒌᑦ ᐃᓪᓗᔪᐊᖓᓂᒃ
	> ᐱᐊᕋᕐᑖᕕᒻᒥᒃ
	> ᓄᓇᓕᐅᑉ ᑲᕙᒫᐱᖓᓂᒃ
	> ᓴᕐᓕᐊᑕᐅᕕᐅᑉ ᓇᔪᕐᓯᕕᖓᓂᒃ
	> ᐳᐃᔾᔪᕋᕐᕕᒥᒃ
	> ᐅᕙᑦᑎᓄᑦ ᑲᒪᒋᔭᐅᒋᐊᓖᑦ 
ᐊᓂᕐᕋᖓᓂᒃ

	> ᐅᕕᒐᕐᑐᐃᑦ ᑲᑎᖕᖓᔨᖏᓐᓂᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐅᕕᒐᕐᑐᐃᑦ ᐊᒥᓱᓂᒃ ᐱᔪᓐᓇᓖᑦ ᐃᓕᓐᓂᐊᓂᕐᒥᒃ ᐃᓄᐃᑦ 
ᐃᓕᕐᖁᓯᖏᑦᑕ ᐱᒍᓐᓇᓯᐊᕐᑕᖏᓐᓂᒃ ᒪᙯᕝᕕᒥ, ᒥᕐᓱᕕᒻᒥ, 
ᐃᓕᓐᓂᐊᕕᒻᒥ, ᑐᓴᐅᑎᒃᑯᒐᓴᖅ.

	+ ᑭᓇᑐᐃᓐᓇᖅ, ᐃᓄᒻᒪᕇᓪᓗ, ᐅᑎᕈᓐᓇᓲᑦ ᐃᓕᓴᕐᕕᒧᑦ 
ᐱᔭᕇᒋᐊᕐᑐᓗᑎᒃ ᐃᓕᓐᓂᐊᑕᒥᓂᒃ.

	+ ᐃᓄᐃᑦ ᐃᓱᒪᒃᑯᑦ ᐱᕐᖃᔭᑦᓯᐊᖏᑦᑐᐃᑦ ᐱᔪᓐᓇᓖᑦ 
ᐊᒥᓱᓂᒃ ᐸᕐᓇᓯᒪᐅᑎᓂᒃ.

	− ᐊᒥᓱᐃᑦ ᐃᓄᐃᑦ ᐊᑦᓱᕈᕐᓇᑐᒃᑰᓲᑦ ᐃᓅᓯᐅᑉ 
ᐱᒍᓐᓇᓯᒪᒋᐊᓕᖏᓐᓂᒃ, ᐅᑯᐊ ᐆᑦᑑᑎᒋᓗᒋᑦ ᑮᓇᐅᔭᕐᒥᓂᒃ 
ᑐᕌᒐᓕᐅᕐᓂᒥᒃ, ᑕᑕᕐᓭᓂᕐᒥᒃ ᑕᑕᕐᓭᒍᑎᓂᒃ, ᐅᕝᕙᓘᓐᓃᑦ 
ᑐᑭᓯᒪᑦᓯᐊᓂᕐᒥᒃ ᐃᕐᖃᑐᐃᕕᐅᑉ ᒪᓕᒐᖏᓐᓂᒃ.

	− ᐅᕕᒐᕐᑐᐃᑦ ᑭᖕᖒᒪᑦᓯᔪᑦ ᐃᑲᔪᕐᓂᒥᒃ ᓲᓱᑦᓴᓂᕐᒥᓗ 
ᐃᓕᓴᕐᕕᒥᒃ ᑲᔪᓯᑦᓯᐊᓂᕐᒧᑦ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᓯᕗᓕᕐᑎᓯᐊᓂᒃ ᐊᒻᒪᓗ ᐃᓄᓐᓂᒃ ᓄᑖᓂᒃ 
ᐱᐅᔪᓂᒃ ᓄᐃᑦᓯᒍᓐᓇᑐᓂᒃ ᓄᓇᓕᒻᒧᑦ.

	• ᐃᓄᓐᓂᒃ ᐊᑦᔭᒐᑦᓴᓯᐊᖑᔪᓂᒃ ᓲᓱᑦᓴᕈᓐᓇᓲᓂᒃ 
ᐅᕕᒐᕐᑐᓂᒃ ᐃᓕᓴᕐᕕᒥᒃ ᑲᔪᓯᑦᓯᐊᖁᓪᓗᒋᑦ ᐊᒻᒪᓗ 
ᓯᕗᓕᕐᑎᕈᖁᓪᓗᒋᑦ.

	• ᐃᓄᑦᑎᑐᑦ ᐃᓕᓐᓂᐊᑎᑕᐅᓂᕐᓴᐅᓕᕐᓗᓂ.

	• ᐃᓕᓐᓂᐊᑎᑦᓯᔩᑦ ᐃᓕᓐᓂᐅᑎᓂᒃ ᐃᓚᖏᕐᑎᓰᔩᓪᓗ 
ᐊᓯᑦᔨᑲᑦᑕᖃᑦᑕᕈᓐᓀᓗᑎᒃ.

	• ᓲᖑᓯᑎᑦᓯᒋᐊᑦᓯᐊᓂᖅ ᐃᓕᓐᓂᐊᓂᕐᒧᑦ.

	• ᑕᑯᓯᒪᓂᖅ ᖃᓄᒋᐊᓪᓚᖅ ᐋᕐᕿᒍᑎᑦᓯᐊᓂᒃ 
ᑭᐅᒍᓐᓇᕋᔭᕐᒪᖔᑕ ᐱᓀᓗᑕᓂᒃ ᐃᓄᓕᕆᓂᕐᒧᑦ 
ᑎᒥᐅᔪᓕᒫᑦᓯᐊᑦ ᐅᖄᖃᑎᒌᓂᕐᒥᒃ ᐊᑐᕐᓗᑎᒃ.

ᓄᓇᓕᐅᑉ ᓲᖑᓂᖏᑦ
ᐱᓇᓱᕝᕖᑦ ᐱᒍᑦᔨᓲᑦ ᐃᓄᐃᑦ ᐃᓕᕐᖁᓯᖏᓐᓂᒃ ᐊᑐᕐᑐᓂᒃ ᐅᕝᕙᓘᓐᓃᑦ ᐱᓇᓱᒐᕐᑖᑎᑦᓯᓲᑦ 
ᐃᓄᑐᐃᓐᓇᓂᒃ ᐊᒥᓲᑎᑦᓱᒋᑦ, ᐅᑯᐊ ᐆᑦᑑᑎᒋᓗᒋᑦ ᐃᓚᒌᑦ ᐃᓪᓗᔪᐊᖓ, ᐱᐊᕋᕐᑖᕕᒃ, 
ᑯᐊᐸᒃᑯᑦ, ᓇᔪᕐᓯᕖᓪᓗ, ᐱᐅᒋᔭᐅᑦᓯᐊᓲᑦ ᐊᒥᓱᓄᑦ. ᐱᒍᑦᔨᐅᑎᖏᑦ ᐱᒻᒪᕆᐅᑎᑕᐅᓲᑦ, 
ᐊᒻᒪᓗ ᐊᑑᑎᖃᑦᓯᐊᑐᕆᐅᑦᓱᑎᓪᓗ ᓄᓇᓕᐅᑉ ᒪᑭᑕᒍᑎᑦᓯᐊᖏᓐᓂᒃ. ᐃᓄᐃᑦ ᐅᐱᒍᓱᑦᓯᐊᑐᑦ 
ᑖᒃᑯᓂᖓ ᑎᒥᐅᔪᓂᒃ.

ᐆᒪᔪᕐᓂᐊᑎᓂᑦ ᐃᑲᔪᕐᓯᕕᒃ, ᐃᖃᓗᓕᕆᕕᒃ, ᓄᓇᓕᐅᑉ ᑲᕙᒫᐱᖓᓗ ᐱᓇᓱᒐᕐᑖᑎᑦᓯᓲᑦ 
ᐃᓄᐃᑦ ᐃᓕᕐᖁᓯᖏᓐᓂᒃ ᐊᑐᑦᓯᐊᑐᓂᒃ ᐆᒪᔪᕐᓂᐊᑎᓄᑦ ᒪᓕᑦᑎᓄᓪᓗ. ᑖᒃᑯᐊ ᐱᓇᓱᒉᑦ 
ᓇᑯᕆᔭᐅᑦᓯᐊᓲᑦ, ᐃᓄᓐᓂᒃ ᐊᑐᕐᑎᓯᒍᓐᓇᓲᖑᒻᒪᑕ ᐃᓄᐃᑦ ᐃᓗᕐᖁᓯᖏᑦᑕ 
ᐱᒍᓐᓇᓯᐊᕐᑕᖏᓐᓂᒃ ᐊᑭᓕᕐᑐᑕᐅᖃᑦᑕᓗᑎᓪᓗ. ᓂᕿᑐᐃᓐᓇᖃᕐᑎᓯᓲᖑᒻᒪᑕ ᓄᓇᓕᓐᓄᑦ 
ᐅᕝᕙᓘᓐᓃᑦ ᐃᓕᓐᓂᐊᑎᑦᓯᓲᖑᒻᒪᑕ ᐅᕕᒐᕐᑐᓂᒃ ᐊᓐᓇᐅᒪᓇᕐᓂᐅᑉ ᐱᒍᓐᓇᓯᐊᕐᑕᖏᓐᓂᒃ, 
ᓄᓇᓖᑦ ᐱᔪᓐᓇᓚᕿᓲᑦ ᑖᒃᑯᓂᖓ ᐱᓇᓱᒐᓂᒃ.

ᐃᓄᐃᑦ ᐅᐱᒍᓱᑦᑐᑦ ᐊᓕᐊᓱᑦᓯᐊᓱᑎᓪᓗ ᑯᐊᐸᐅᑉ ᐱᓇᓱᐊᓲᖑᔭᖏᓐᓂᒃ, ᐃᑲᔪᑦᓯᐊᒪᑕ 
ᓄᓇᓕᐅᑉ ᑮᓇᐅᑦᔭᓲᖑᔭᖏᓐᓂᑦ ᐊᐃᑦᑐᓲᖑᑦᓱᑎᓪᓗ ᑮᓇᐅᑦᔭᓲᖑᔭᓐᓂᒃ ᓄᓇᓕᖓᓄᑦ.

ᐃᓄᐃᑦ ᐅᐱᒍᓱᑦᑐᐃᑦ ᓇᑯᕐᓴᓱᑎᓪᓗ ᑯᐊᐸᒃᑯᓂ, ᒪᑭᑕᑎᑦᓯᓲᖑᒻᒪᑦ ᑮᓇᐅᑦᔭᓴᕐᓂᑯᑦ 
ᓄᓇᓕᒻᒥᒃ ᐅᑎᕐᑎᓲᖑᑦᒧᓂᓪᓗ ᑮᓇᐅᔭᓕᐅᕐᑕᕕᓂᖏᓐᓂᒃ ᓄᓇᓕᒻᒧᑦ.

ᐊᒥᓱᐃᑦ ᐃᓄᐃᑦ ᐱᓇᓱᒐᕐᒥᓂᒃ ᐊᓕᐊᓱᑦᓯᐊᑐᑦ, ᐊᓕᐊᓱᒍᑎᒃ ᐱᓇᓱᒐᕐᒥᓂᒃ, 
ᐱᒍᑦᔨᓯᐊᓲᑦ . ᐱᓇᓱᑦᑏᑦ ᐱᒻᒪᕆᐅᑦᓯᐊᑎᑦᓯᔪᐃᑦ ᐅᖄᖃᑎᖃᑦᓯᐊᓂᕐᒥᒃ 
ᐁᓯᒣᓐᓇᓕᒫᕐᒥᓂᓗ ᖃᓄᐃᖕᖏᓯᐊᕐᓂᖏᓐᓄᑦ. ᐃᑲᔫᑕᕇᓂᖅ ᐅᑉᐱᒎᑕᕇᓂᓪᓗ 
ᐱᓇᓱᖃᑎᒥᓂᒃ ᑐᖕᖓᓇᕐᑑᑎᑦᓯᓂ ᕐᒥᓗ ᐃᑲᔪᓲᖑᒻᒥᔪᐃᑦ ᐱᓇᓱᕝᕕᒥ 
ᐱᓇᓱᕝᕕᓯᐊᖑᑎᑦᓯᓱᑎᒃ.

ᑮᓇᐅᔦᑦ ᑐᕌᒐᓖᑦ ᐊᑑᑎᔭᐅᑦᓯᐊᓲᑦ ᓄᓇᓕᒻᒥ. Bingos ᖄᑭᕐᕕᐅᑉ ᓂᐅᕕᕐᓂᐊᕌᐱᖓᓗ 
ᖃᐅᔨᒪᔭᐅᑦᓯᐊᓱᑎᒃ ᐊᑑᑎᔭᐅᓲᖑᒻᒥᔪᑦ ᑮᓇᐅᔭᓂᒃ ᓄᐊᑦᓯᒍᒪᓕᕐᐸᑕ. ᑯᐊᐸᒃᑯᑦ 
ᐁᑦᑑᑎᒋᓲᖑᒻᒥᔪᖅ ᑮᓇᐅᔭᓂᒃ ᐱᐅᒃᑯᑎᓂᓪᓗ ᓱᖃᑦᓯᓂᓕᑐᐊᕐᐸᑕ.

ᓇᑭᑦ ᐱᔪᑦ
	> ᐋᓐᓂᐊᕕᑐᖃᖅ ᐱᓀᓗᑌᑦ 
ᓇᔪᕐᕕᖓᓂᒃ

	> ᖄᑭᕐᕕᒥᒃ
	> ᑮᓇᐅᔭᓕᕆᔨᓂᒃ
	> ᑯᐊᐸᐅᑉ ᐱᒍᑦᔨᒍᑎᖏᓐᓂᒃ
	> ᑯᐊᐸᐅᑉ ᓂᐅᕕᕐᓂᐊᕕᖓᓂᒃ
	> ᑯᐊᐸᐅᑉ ᓄᓇᒃᑰᔫᖁᑎᖏᓐᓂᒃ
	> ᑯᐊᐸᐅᑉ ᓯᓂᑦᑕᕕᖓᓂᒃ
	> ᐃᖃᓗᓕᕆᕕᒻᒥᒃ
	> ᑐᓴᐅᑎᒥᒃ
	> ᐃᓅᓱᑦᑐᐃᑦ ᓇᔪᕐᕕᖓᓂᒃ
	> ᐆᒪᔪᕐᓂᐊᑎᓂᑦ ᐃᑲᔪᕐᓯᕕᒻᒥᒃ
	> ᐃᑳᕐᕕᐅᑉ ᐃᓕᓴᕐᕕᖓᓂᒃ
	> ᓄᐊᑕᓐ ᓂᐅᕕᕐᓂᐊᕕᖓᓂᒃ
	> ᓄᓇᓕᐅᑉ ᑲᕙᒫᐱᖓᓂᒃ
	> ᐳᐃᔾᔪᕋᕐᕕᒥᒃ
	> ᐅᕙᑦᑎᓄᑦ ᑲᒪᒋᔭᐅᒋᐊᓖᑦ 
ᐊᓂᕐᕋᖓᓂᒃ

	> ᐅᕕᒃᑫᑦ ᓴᐳᒻᒥᔨᖏᓐᓂᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐅᕕᒐᕐᑐᐃᑦ ᐱᔪᓐᓇᓯᐊᕐᑐᐃᑦ ᐊᒥᓱᓂᒃ ᐱᓇᓱᒐᓂᒃ-
ᕿᑎᕐᖃᓂᒃ, ᓂᐅᕕᕐᓂᐊᕕᓂᒃ, ᓂᕆᕕᒥ, ᓯᓂᑦᑕᕕᒥ, 
ᑎᒥᐅᔪᓂᓪᓘᓃᑦ.

	+ ᐃᓄᐃᑦ ᐃᓕᓐᓂᐊᕆᐊᓕᕕᓂᖏᓐᓂᒃ 
ᐱᔭᕇᕐᓯᒪᓐᓂᖏᒃᑲᓗᐊᕐᐸᑕ, ᐱᓇᓱᒐᑖᕈᓐᓇᓲᑦ ᓄᓇᓕᒻᒥ.

	+ ᐊᒥᓱᐃᑦ ᐱᓇᓱᕝᕖᑦ ᐱᒋᐅᕐᓴᐅᑎᓂᒃ ᐱᒋᐅᕐᓴᑎᑦᓯᒍᓐᓇᓲᑦ.

	− ᐃᓚᖏᑦ ᐆᒪᔪᕐᓂᐊᑏᑦ, ᐱᓇᓱᒐᖃᖕᖏᑐᐊᕈᑎᒃ, 
ᐊᑦᓱᕈᕐᓇᑐᒃᑰᓲᑦ ᑎᑭᐅᑎᖃᑦᑕᕈᓐᓇᒋᐊᒥᒃ 
ᑭᖕᖒᒪᑦᓯᔭᖏᓐᓂᒃ.

	− ᐃᓚᖏᑦ ᐃᓄᐃᑦ ᐊᓕᐊᓱᒻᒪᕆᓲᑦ ᐱᓇᓱᒐᖏᓐᓂᒃ.

	− ᐱᓇᓱᕝᕕᒥ ᐃᓱᐃᓪᓕᖓᑐᐊᕐᐸᑦ ᐃᓱᒫᓗᓐᓂᒥᒃ 
ᓄᐃᑦᓯᒍᓐᓇᑐᖅ ᐊᒻᒪᓗ ᐱᓇᓱᕈᒪᑦᓯᐊᖏᑦᑑᑎᓯᓚᕿᑦᓱᓂ 
ᐱᓇᓱᑦᑎᓂᒃ.

	− ᐱᓀᓗᑕᓖᑦ ᐋᖓᔮᓐᓇᑐᓂᒃ ᐊᒻᒪᓗ 
ᐱᓇᓱᒋᐊᕐᑐᖏᑦᑑᓱᐃᓪᓗ ᐊᑦᑐᐃᓲᑦ ᓄᓇᓕᓕᒫᑦᓯᐊᓄᑦ.

ᐃᓄᐃᑦ 
ᐱᒍᒪᔭᖏᑦ

	• ᐱᓇᓱᑦᑏᑦ ᐱᓇᓱᒐᕐᒥᓂᒃ ᐊᓯᑦᔨᕈᒥᓇᕐᑎᑌᓕᒐᓱᓪᓗᒋᑦ 
ᐊᒻᒪᓗ ᐊᒥᓲᓂᕐᓴᓂᒃ ᐱᒋᐅᕐᓴᐅᑎᑖᕐᑎᑕᐅᓗᑎᒃ.

	• ᐊᒥᓲᓂᕐᓴᓂᒃ ᐱᕕᑦᓴᑖᕐᑎᑕᐅᓗᑎᒃ ᐱᓇᓱᒐᕐᑖᑎᑦᓯᓂᕐᒧᑦ.

	• ᐊᒥᓲᓂᕐᓴᓂᒃ ᐱᓇᓱᒐᕐᑖᓗᑎᒃ ᐃᓕᑦᓯᓯᒪᑦᓯᐊᑐᓂᒃ 
ᐃᓕᓴᕐᕕᑯᑦ ᐊᒻᒪᓗ ᐱᓇᓱᒐᕐᒥᓂᒃ ᖃᐅᔨᒪᑦᓯᐊᓗᑐᕐᑐᓂᒃ 
ᐱᓇᓱᒐᒻᒪᓄᑦ ᓄᓇᓕᒻᒥ.

	• ᐆᒪᔪᕐᓂᐊᓂᐅᓂᖅ ᐊᓪᓚᕕᑦᓴᑖᕐᑎᑕᐅᒍᓐᓇᓗᓂ 
ᐅᐱᒋᔭᐅᓗᓂ ᐱᓇᓱᒐᐅᒍᓐᓇᑎᑦᓯᐊᓗᒍ.

	• ᐊᒥᓲᓂᕐᓴᓂᒃ ᐱᓇᓱᒐᓂᒃ ᐊᑐᑦᓯᐊᑐᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ, ᐊᒻᒪᓗ ᐱᓇᓱᒉᑦ 
ᐃᑲᔪᕈᑎᖃᕐᓂᓴᐅᓗᑎᒃ ᐃᑲᔪᕋᓱᓪᓗᒋᑦ ᐃᓄᓐᓂᒃ 
ᐃᓅᓯᖃᕈᓐᓇᑎᓗᒋᑦ ᐊᑐᑦᓯᐊᑐᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ.

	• ᐊᒥᓲᓂᕐᓴᓂᒃ ᑮᓇᐅᔭᖃᕐᑎᑕᐅᓂᕐᓂᒃ ᑐᕌᒐᓕᓐᓂᒃ 
ᐃᙯᓕᓴᕐᓄᑦ ᓱᖃᑦᓯᓂᕐᓄᓗ.

ᓄᓇᓕᐅᑉ ᓲᖑᓂᖏᑦ
ᐱᒍᑦᔨᐅᑏᑦ ᐸᕐᓇᓯᒪᐅᑏᓪᓗ ᐃᓗᓯᓂᕐᒧᑦ ᐃᓱᒪᒃᑯᓗ ᐃᓗᓯᓂᕐᒧᑦ ᐊᑐᑦᓯᐊᑐᐃᑦ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᑑᑎᖃᕐᓂᓭᑦ ᑌᒃᑯᐊᓕ ᐊᑐᖕᖏᑐᐃᑦ ᐃᓄᐃᑦ ᐃᓕᕐᖁᓯᖏᓐᓂᒃ 
ᐊᑑᑎᔭᐅᖏᓐᓂᓴᐅᑎᓪᓗᒋᑦ. ᐱᐊᕋᕐᑖᕕᒃ, ᐆᑦᑑᑎᒋᓗᒍ, ᐊᑑᑎᔪᒻᒪᕆᐅᔪᖅ, ᐃᕐᖑᓯᐅᕐᑏᑦ 
ᐃᓘᓐᓇᑲᓴᖏᑦ ᐃᓄᑐᐃᓐᓇᐅᒪᑕ, ᐃᓄᓐᓂᒃ ᐱᐊᕋᕐᑖᕈᓐᓇᑎᑦᓱᒋᑦ ᐃᓄᐃᑦ ᐃᓕᕐᖁᓯᖏᓐᓂᒃ 
ᐊᑐᕐᓱᑎᒃ ᐃᓄᑦᑎᑑᕐᕕᒋᑦᓱᒋᓪᓗ ᐅᖃᐅᓯᒋᕐᖄᓯᒪᔭᖓᓂᒃ.

ᓄᓇᓕᐅᑉ ᐱᓇᓱᑦᑎᖏᑦ ᐃᓄᑐᐃᓐᓇᐅᓱᑎᒃ ᓇᑯᕆᔭᐅᑦᓯᐊᓲᑦ ᐃᓄᑐᖃᕐᓄᑦ ᑲᒪᒋᔭᐅᓯᑉᐸᑕ 
ᐊᓂᕐᕋᒥᓂ ᐱᒍᑦᔨᔭᐅᓯᑉᐸᑕᓗ ᐃᓅᑦᔪᑎᒍᑦ.

ᐋᓐᓂᐊᕕᒻᒪᕆᒃ ᐱᒍᑦᔨᒐᓱᓲᖅ ᐃᓄᐃᑦ ᐃᓕᕐᖁᓯᖏᓐᓂᒃ ᐊᑐᑦᓯᐊᑐᓂᒃ ᓄᓇᓕᓐᓅᑦ. ᑐᓵᔩᑦ 
ᐊᑑᑎᒻᒪᕆᑦᓯᐊᑐᑦ ᑐᑭᓯᑎᓯᐅᑎᑎᑦᓯᓯᐊᕈᓐᓇᓲᖑᒻᒪᑕ ᐱᒻᒪᕆᐅᑎᑕᐅᓲᖑᑦᓱᑎᓪᓗ.

ᐱᓇᓱᑦᑏᑦ ᐃᓗᓯᓕᕆᓂᕐᒧᑦ ᐱᓇᓱᖃᑎᒌᑦᓯᐊᕋᓱᐃᓐᓇᓕᒫᓲᑦ ᐊᒥᓲᓂᕐᓴᓂᒃ 
ᐱᒍᑦᔨᒍᓐᓇᑎᑦᓯᒍᒪᑦᓱᑎᒃ ᐱᒍᑦᔨᔭᕐᒥᓂᒃ. ᐱᓇᓱᑦᑏᑦ ᐃᓗᓯᓂᕐᒧᑦ ᐅᖄᖃᑎᒌᑦᓯᐊᓲᑦ, 
ᐊᒻᒪᓗ ᐃᓚᒌᑦᓱᑕ ᓇᔪᕐᕕᖓᓂᓗ, ᐳᓖᓯᒃᑯᓂᓗ, ᐃᓕᓴᕐᕕᒥᓪᓗ, ᓄᓇᓕᐅᑉ 
ᐱᓇᓱᑦᑎᖏᓐᓂᓗ.

ᓄᓇᓕᒃ ᐊᒥᓱᓂᒃ ᐅᓂᒃᑳᒐᓕᒃ ᐃᓄᐃᑦ ᐊᑦᓱᕈᕐᓇᑑᒃᑰᖃᑦᑕᓯᒪᔪᓂᒃ ᐊᒥᓱᓂᒃ ᐊᕐᕌᒍᓂᒃ 
ᐊᒻᒪᓗ ᐃᓅᓯᕐᒥᓂᒃ ᐊᓕᐊᓱᒍᓐᓇᓕᕐᑐᓂᒃ ᓄᓇᓕᒻᒥ ᐃᑲᔪᕐᑕᐅᓯᒪᒻᒪᑕ ᓄᓇᓕᐅᑉ 
ᐸᕐᓇᓯᒪᐅᑎᖏᓐᓄᑦ, ᐅᓇ ᐆᑦᑑᑎᒋᓗᒍ ᐱᐊᑦᓯᐊᖅ.

ᓄᓇᓖᑦ ᐅᖁᒣᑦᑐᑰᓕᑐᐊᕐᐸᑕ, ᐃᓄᐃᑦ ᑲᑎᒋᐊᓯᓲᑦ ᐊᒻᒪᓗ ᐊᑐᐃᓐᓇᕈᕐᑎᓯᓲᑦ ᓱᒐᑦᓴᓂᒃ 
(ᐅᓇ ᐆᑦᑑᑎᒋᓗᒍ ᐱᓱᖃᑎᒌᒋᐊᕐᑐᓂᖅ ᐃᒻᒥᓂᐊᕐᑌᓕᓂᕐᒧᑦ) ᐃᑲᔫᑎᒥᓂᒃ 
ᓄᐃᑕᑎᑦᓯᒐᓱᑦᓱᑎᒃ.

ᓇᑭᑦ ᐱᔪᑦ
	> ᐅᐃᕆᓯᒪᐅᑎᓄᑦ ᐃᑲᔪᕐᑎᖓᓂᒃ
	> ᐃᓄᒻᒪᕇᑦ ᐃᓕᓐᓂᐊᕕᖓᓂᒃ
	> ᖃᓪᓗᓈᑉ ᑐᑦᓯᐊᕕᖓᓂᒃ
	> ᐅᑉᐱᑐᐃᑦ ᑐᑦᓯᐊᕕᖓᓂᒃ
	> ᓄᓇᓕᐅᑉ ᐋᓐᓂᐊᕕᖓᓂᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᓂᖓᓂᒃ

	> ᑭᒍᑎᓕᕆᔨᒥᒃ
	> ᑐᓴᐅᑎᒥᒃ
	> ᐃᓅᓱᑦᑐᐃᑦ ᓇᔪᕐᕕᖓᓂᒃ
	> ᐃᓚᒌᑦ ᐃᓪᓗᔪᐊᖓᓂᒃ
	> ᐋᓐᓂᐊᕕᕐᔪᐊᒥᒃ
	> ᐅᐃᒪᓇᕐᑐᓕᕆᔨᓂᒃ
	> ᐱᐊᕋᕐᑖᕕᒻᒥᒃ
	> ᐃᓄᓕᕆᔨᓂᓪᓗ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐃᓄᑐᙯᑦ ᐱᔪᓐᓇᑐᐃᑦ ᐊᒥᓱᓂᒃ ᐱᒍᑦᔨᐅᑎᓂᒃ, ᐅᓇ 
ᐆᑦᑑᑎᒋᓗᒍ ᐃᓪᓗᖃᕐᑎᓯᓂᖅ ᐱᒍᑦᔨᐅᑎᓕᓐᓂᒃ ᐊᒻᒪᓗ 
ᑲᒪᒋᔭᐅᒋᐊᓖᑦ ᑲᒪᒋᔭᐅᓲᑦ.

	+ ᐊᕐᓀᑦ ᐱᔪᓪᓇᑐᑦ ᐊᒥᓱᓂᒃ ᐱᒍᑦᔨᐅᑎᓂᒃ ᐸᕐᓇᓯᒪᐅᑎᓂᓪᓗ 
ᐃᓗᓯᖃᑦᓯᐊᓂᕐᒧᑦ ᓄᑕᕋᑦᓴᓕᓐᓄᑦ, ᐃᓅᓯᖃᑦᓯᐊᓂᕐᓱᑦ, 
ᑲᒃᑲᓛᕌᐲᑦ ᑲᒃᑲᓛᓗ ᑲᒪᒋᔭᐅᖃᑦᑕᓂᖏᓐᓄᑦ, ᐊᒻᒪᓗ 
ᐱᕈᕐᓭᓯᐊᕐᓂᒧᑦ ᕿᑐᕐᖓᒥᓂᒃ.

	− ᓱᓇᓱᐊᕐᓃᑦ ᓄᐃᑎᑕᕕᓂᐅᒐᓗᐊᕐᐸᑕ ᐊᖑᑎᓄᑦ ᐊᕐᕌᒎᓚᐅᔪᓂᒃ, 
ᐊᑦᓱᕈᕐᓇᑑᖏᓐᓇᕈᓐᓇᖁᖅ ᐅᖄᖃᑎᒌᓐᓂᒧᑦ.

	− ᐱᒍᑦᔨᐅᑏᑦ ᐃᓗᓯᓂᕐᒧᑦ ᐃᓱᒪᒃᑯᓗ ᐃᓗᓯᓂᕐᒧᑦ 
ᐱᒍᑦᔨᔭᐅᑦᓯᐊᓲᖑᖕᖏᑐᑦ ᐱᓇᓱᑦᑎᓄᑦ ᐊᖑᑎᓄᑦ ᑮᑕ 
ᐱᓇᓱᑦᑏᑦ ᐃᓗᓯᓂᕐᒧᑦ ᐊᒥᓲᖕᖏᒪᑕ ᐊᖑᑏᑦ.

	− ᐃᓚᖏᑦ ᐱᓇᓱᕝᕖᑦ, ᐃᓚᖏᑦ ᐱᓇᓱᒐᖏᑦ ᐃᓄᑐᐃᓐᓇᓄᑦ 
ᐱᓇᓱᕝᕕᒋᔭᐅᔪᑦ ᐊᑦᓱᕈᕐᓇᓲᑦ, ᑮᑕ ᐱᐅᒋᔭᐅᓲᖑᖕᖏᒪᑕ 
ᓄᓇᓕᒻᒥ. ᐅᕕᒃᑫᑦ ᓴᐳᒻᔨᖏᑦ ᐃᓚᐅᑎᒍᓐᓀᓗᒋᑦ, ᐊᓯᖏᓐᓂᒃ 
ᐱᕕᑦᓴᖃᕐᒥᕗᖅ ᑲᒃᑲᓛᓇᑦ ᐅᕕᒐᕐᑐᓇᓪᓗ ᐅᖁᒣᑦᑐᑰᓲᓂᒃ 
ᐅᖁᒣᑦᑐᑰᓗᐊᕈᑎᒋᓯᒪᔭᕐᒥᓄᑦ ᐅᕝᕙᓘᓐᓃᑦ ᐊᑦᓱᕈᕐᓇᑐᒃᑰᑐᓂᒃ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᐱᓇᓱᑦᑎᓂᒃ ᐊᖑᑎᓂᒃ ᐱᒍᑦᔨᐅᑎᓂᒃ 
ᐃᓗᓯᓂᕐᒧᑦ ᐃᓱᒪᒃᑯᓗ ᐃᓗᓯᓂᕐᒧᑦ ᐱᒍᑦᔨᒍᓐᓇᕋᔭᕐᑐᓂᒃ.

	• ᐃᓕᓐᓂᐊᕋᑦᓴᓂᒃ ᐃᓗᓯᖃᑦᓯᐊᓂᕐᒧᑦ ᐃᓄᐃᑦ ᐃᓕᕐᖁᓯᖏᓐᓂᒃ 
ᐊᑐᑦᓯᐊᑐᓂᒃ.

	• ᐊᒥᓲᓂᕐᓴᓂᒃ ᐱᓇᓱᑦᑎᓂᒃ ᐱᕕᑦᓴᕆᐊᓪᓚᓂᓪᓗ ᐃᒥᕐᑌᓕᓂᕐᒧᑦ 
ᐱᐊᕋᑦᓴᓕᓐᓄᑦ, ᐊᑑᑎᑦᑌᓕᓂᕐᒧᑦ ᓱᐴᕈᓯᔭᕐᓂᒥᒃ, ᐊᒻᒪᓗ 
ᓄᓕᐊᕐᓂᑯᑦ ᖁᐱᕐᕈᑖᕐᑌᓕᓂᕐᒧᑦ.

	• ᐃᓱᐊᖁᑎᖃᕐᓃᑦ ᐱᒍᑦᔨᐅᑎᓕᒫᑦᓯᐊᓄᑦ ᐃᓗᓯᖃᑦᓯᐊᓂᕐᒧᒃ 
ᐱᐅᓯᐅᒥᔭᐅᓗᑎᒃ.

	• ᐃᓄᓕᒫᑎᒍᑦ ᐅᖄᔭᐅᓂᕐᓴᐅᓗᑎᒃ ᐋᓐᓂᐊᓇᕐᑐᐃᑦ 
ᖃᐅᔨᒪᑦᓯᐊᓂᕐᒥᒃ ᒥᒪᓴᕐᓂᒥᓪᓗ ᐊᓂᒎᑕᕆᒐᓱᓐᓂᒧᑦ.

	• ᐊᕐᖁᑎᒥ ᐱᓇᓱᑦᑏᑦ ᐃᑲᔪᕈᒪᓲᑦ ᐃᓚᒌᓂᒃ ᐱᓀᓗᑕᓕᓐᓂᒃ 
ᐅᕝᕙᓘᓐᓃᑦ ᐱᓀᓗᑕᓕᓐᓂᒃ ᐊᑑᑎᒋᐊᓂᒃ ᐋᖓᔮᓐᓇᑐᓂᒃ.

	• ᓱᓇᓱᐊᕐᓂᓂᒃ ᐊᓯᑎᑦᓯᒐᓱᕈᓐᓇᕋᔭᕐᑐᓂᒃ ᐃᒥᐊᓘᑉ 
ᐊᑦᑐᑕᐅᓂᖏᓐᓂᒃ.

	• ᐋᖓᔮᕈᓐᓀᐸᓪᓕᐊᕕᒻᒥ ᐊᒻᒪᓗ ᒪᒥᓴᕐᕕᒥᒃ ᐱᓀᓗᑕᓕᓐᓂᓇᑦ 
ᐋᖓᔮᓐᓇᑐᓂᒃ.

	• ᐊᒥᓲᓂᕐᓴᓂᒃ ᐱᒍᑦᔨᐅᑎᓂᒃ ᐃᓱᒪᒃᑯᑦ ᐃᓗᓯᓂᕐᒧᑦ.




	ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᖅ ᒪᑭᑕᑦᓯᐊᕈᓐᓇᓂᕐᓗ 

